
ДОЛЗАРБ МАВЗУ

ЗАКОВАТ

ОЛИЙ ТАФАККУРДА САРҲАД ЙЎҚ
ЁШЛАР ЎРТАСИДА МАҲАЛЛАЛАРАРО “ЗАКОВАТ” 

ТУРНИРИНИНГ РЕСПУБЛИКА БОСҚИЧИ ЯКУНИГА ЕТДИ

Авваллари “Заковат” деганда ойнаи жаҳонда кўрганимиз — торгина хонада  
10-15 билимдон қуршовида стол атрофида ўтирган 6 кишилик жамоанинг саволларга 
жавоб бериши тушуниларди. Ўйиннинг бундай кўриниши ҳам ўзига хос завқли 
ва қизиқарли кечган, албатта. Бироқ бугун манзара бутунлай бошқача. “Заковат” 
интеллектуал ўйинининг бир неча тармоғи, кўриниши пайдо бўлди. Давлат 
томонидан катта маблағ ажратилиб, интеллектуал мусобақалар  
маҳаллаларгача кириб борди.

САНОАТ

ХОРИЖДА ЭМАС, ФАРҒОНАДА ИШЛАБ 
ЧИҚАРИЛГАНИ АФЗАЛФарғона вилоятида 

тадбиркорликни 
ривожлантириш, 
иқтисодиётни 
эркинлаштириш, 
ишбилармонлик 
муҳитини яхшилаш 
йўлидаги ҳаётбахш 
ислоҳотлар ўз 
самарасини 
бермоқда. Натижада, 
тайёр ва ярим 
тайёр маҳсулотлар 
ишлаб чиқаришга 
ихтисослаштирилган 
саноат корхоналари, 
тадбиркорлик 
субъектлари салмоғи 
ошди, минглаб 
янги иш ўринлари 
яратилди. 

Бугунги кунда вилоятга инвестиция 
киритган мамлакатлар сони 44 тага, 
инвестиция киритилган корхоналар  
180 тага етди. 2023 йилнинг ўтган даври-
да бу йўналишларга киритилган тўғри-
дан-тўғри хорижий инвестиция ҳажми 
436,6 мил лион долларни ташкил этди. 
Тўқимачилик, нефть ва газ, қурилиш ма-
териаллари ишлаб чиқариш, хизмат кўр-
сатиш соҳаларида ишга туширилган янги 
лойиҳалар сони кундан-кунга ортмоқда.

Қўштепа тумани шу кунга қадар 
аграр ҳудуд ҳисобланар, йирик саноат 
корхоналари йўқ эди. Саноат ишлаб 
чиқариши борасида ҳудуднинг вилоят-
даги улуши бор-йўғи 1,1 фоизни таш-
кил қилган. Бугунги кунда бу борадаги 
кўрсаткич етти фоиздан ошди. Саноат 
йўналишида ташкил этилган 391 кор-
хона томонидан шу кунга қадар 2,3 
триллион сўмлик маҳсулот ишлаб чиқа-
рилди. Бу ўтган йилнинг мос даврига 
нисбатан 115,2  фоиз кўп.

Тадбир Миллий масс-медиани 
қўллаб-қувватлаш жамғармаси та-
шаббуси билан Ўзбекистон Респуб-
ликаси Фанлар академияси Тарих 
институти, Ўзбекистон Республи-
каси Вазирлар Маҳкамаси ҳузури-
даги Қатағон қурбонлари хотираси 
давлат музейи ва Туркий давлат-
лар ташкилоти кўмагида ташкил 
этилди. 

Ўзбекистон Республикаси Прези-
денти Шавкат Мирзиёевнинг конфе-
ренция иштирокчиларига йўллаган  
мурожаатини Президент  маслаҳатчиси 

МАЪНАВИЙ УЙ¡О¯ЛИК, 
БИРДАМЛИК ВА ¯АРДОШЛИК РУ²И

Тошкентда “Жадидлар: миллий ўзлик, истиқлол ва давлатчилик ғоялари” 
мавзусидаги халқаро конференция ўз ишини бошлади.

— спичрайтер  Хайриддин  Султонов 
ўқиб эшиттирди.

Глобал геосиёсий вазиятдаги жа-
раёнлар таъсирида халқларнинг 
онг-шуурида юз бераётган ўзгариш-
лар ҳамда бунинг натижасида ёш 
авлоднинг миллий тарихимизни ўр-
ганишга бўлган талабининг ошиши 
конференциянинг долзарб аҳамия-
тини белгилаб берди.

Ўзбекистон Президенти ўз чиқиш-
ларида бир неча бор таъкидлагани-
дек, ўз замонасининг илғор вакили 
бўлмиш жадидлар ўта мураккаб бир 

“ЖАДИДЛАР: МИЛЛИЙ ªЗЛИК, ИСТИ¯ЛОЛ 
ВА ДАВЛАТЧИЛИК ¡ОЯЛАРИ” МАВЗУСИДАГИ 
ХАЛ¯АРО КОНФЕРЕНЦИЯ ИШТИРОКЧИЛАРИГА
Ҳурматли конференция иштирокчи-

лари!
Қадрли меҳмонлар!
Хонимлар ва жаноблар!
Сиз, азизларни ўтган аср бошла-

рида шаклланиб, нафақат Марказий 
Осиё минтақаси, балки бутун мусулмон 
олами ва туркий дунё тарихида чуқур 
из қолдирган жадидчилик ҳаракати-
ни ҳар томонлама ўрганишга бағиш-
ланган халқаро анжуманнинг очилиши 
билан чин қалбдан табриклайман.

Муштарак тарихимизнинг ёрқин 
саҳифаларини ташкил этадиган маъ-
рифатпарвар аждодларимизнинг 
ибратли фаолиятини, уларнинг ўз 
қиммати ва аҳамиятини ҳамон йўқот-
масдан келаётган бой меросини ҳам-
кор давлатлар ҳамда халқаро ташки-
лотлар вакиллари, таниқли хорижий 
олимлар билан биргаликда теран 
тадқиқ ва тарғиб этиш бизнинг устувор 
вазифамиздир.

Бугунги анжуманимизга ташриф бу-
юрган нуфузли халқаро ташкилотлар 
раҳбарлари ва вакилларига, шунинг-
дек, Қозоғистон, Қирғизистон, Тожи-
кистон, Туркманистон, Озарбайжон, 
Туркия, Россия Федерацияси, Венгрия, 
АҚШ, Германия, Нидерландия, Шве-
ция, Япония ва бошқа мамлакатлардан 
келган таниқли олим ва экспертларга 
ушбу анжуманни ташкил этиш ташаб-
бусимизни қўллаб-қувватлаганликлари 
учун самимий ташаккур билдираман.

Азиз дўстлар!
Ўз моҳият эътиборига кўра ноёб 

ижтимоий-сиёсий феномен бўлган жа-
дидчилик ғоясининг шаклланиши ва 
тараққиётига доир дунёнинг бир қатор 
мамлакатларида кўплаб тадқиқотлар 
яратилган бўлса-да, ушбу ҳаракат на-
мояндаларининг Марказий Осиё ҳу-
дудида миллий давлатчилик ва мин-
тақавий ўзига хосликни, фуқаролик 
жамиятининг ривожланишига қўшган 
улкан ҳиссасини концептуал ва тизим-
ли асосда атрофлича ўрганиш дол-
зарб масала бўлиб қолмоқда.

Шу нуқтаи назардан қараганда, 
тараққийпарвар аждодларимизнинг 
илғор ғоя ва қарашларини тадқиқ этиш 
ва тизимлаштириш, Туркистон жадид-
ларининг миллий давлатчилик риво-
жидаги ўрни ва таъсирини ўрганиш, 
XX асрнинг биринчи чорагида улар 
томонидан барпо этилган давлат ту-
зилмаларининг қонунчилик базасини 
таҳлил қилиш, дунёвий, ҳуқуқий ва 
демократик жамият қуришга қаратил-
ган фаолия тига тарихий баҳо бериш, 
Янги Ўзбекистон ва Учинчи Ренес-
сансни бун ёд этишда ушбу мероснинг 
мустаҳкам пойдевор бўлиб хизмат қи-
лиши билан боғлиқ масалалар бугун-
ги конференциянинг асосий муҳокама 
мавзулари этиб белгилангани алоҳида 
аҳамиятга эга. 

Барчамизга аёнки, “Тилда, фикрда, 
ишда бирлик” деган эзгу ғоя билан 
майдонга чиққан жадид боболаримиз 
халқларимизни жаҳолат ва қолоқ-
ликдан олиб чиқиш, уларни ғафлат 

ботқоғидан қутқаришнинг асосий йўли 
— билим ва маърифатда, дунёвий та-
раққиётни эгаллашда, деб билдилар.

Улар шу йўлда фидойилик кўрса-
тиб, янги усул мактаблари, театр ва 
кутубхоналар, нашриётлар очдилар. 
Жамият аъзоларининг дунёқараши ва 
турмуш тарзини ўзгартириш мақсади-
да газета ва журналлар нашр этдилар. 
Ёшларни илғор давлатларга ўқишга 
юбордилар.

Шу билан бирга, давлат бошқаруви, 
суд-ҳуқуқ, молия, солиқ тизимлари, ер 
масалаларини тадрижий асосда туб-
дан ислоҳ қилиш учун ғоявий ва ама-
лий ҳаракатлар олиб бордилар. Бир 
сўз билан айтганда, улар миллий уйғо-
ниш, миллий тараққиёт ғоясини рўёбга 
чиқариш учун бор куч ва имкониятла-
рини сафарбар этдилар.

Афсуски, ўша даврдаги мавжуд ва-
зият, ижтимоий тузум бу улуғвор мақ-
садларни амалга оширишга йўл бер-
мади.

Бугунги кунда Янги Ўзбекистонда 
инсон қадри улуғланадиган адолат-
ли, эркин ва обод жамият, халқпарвар 
давлат, фаровон ҳаёт барпо этишга қа-
ратилган ислоҳотларимиз жадид бобо-
ларимизнинг эзгу ғоя ва дастурларига 
ҳар жиҳатдан уйғун ва ҳамоҳангдир.

Шу боис, халқимиз озодлиги ва 
Ватанимиз равнақи йўлида азиз жон-
ларини фидо қилган аждодларимиз 
хотирасини абадийлаштириш, улар-
нинг фаолияти ва меросини янгича та-
факкур асосида ўрганиш ҳамда тарғиб 
этишга алоҳида эътибор берилмоқда.

Юртимизда ушбу йўналишда муҳим 
фармон ва қарорлар қабул қилиниб, 
ҳар йили 31 август — Қатағон қурбон-
ларини ёд этиш куни сифатида кенг 
нишонланмоқда.

“Шаҳидлар хотираси” ёдгорлик 
маж муаси ва жамоат фонди, Қатағон 
қурбонлари хотираси давлат музейи, 
унинг Қорақалпоғистон Республикаси 
ва барча вилоятларда ҳудудий бўлим-
лари фаолият олиб бормоқда.

Ана шу ишларимизнинг мантиқий 
давоми сифатида Бухоро шаҳридаги 
тарихий масканда Жадидчилик тарихи 
музейи ташкил этилмоқда.

Бу мураккаб давр тарихига оид ил-
мий ва бадиий асарлар, “Тарихнинг 
номаълум саҳифалари”, “Қатағон қур-
бонлари” номли кўп жилдли хотира 
китоблари нашр этилмоқда. Бадиий ва 
ҳужжатли фильмлар, кўрсатувлар тай-
ёрланиб, намойиш қилинмоқда. Халқа-
ро конференциялар, кўргазмалар ва 
давра суҳбатлари, хотира кечалари, 
семинарлар мунтазам ўтказилмоқда.

Атоқли маърифатпарварларимиз 
давлатимизнинг юксак мукофотлари 
билан тақдирланмоқда. Уларнинг азиз 
номлари билан аталадиган ёдгорлик 
мажмуалари, таълим муассасалари, 
музейлар, боғ ва хиёбонлар барпо 
этилмоқда.

Кейинги йилларда Ўзбекистон Олий 
суди томонидан 1030 дан зиёд муста-
бид тузум қатағонига учраган ватан-

дошларимиз номи оқлангани тарихий 
адолатни тиклаш йўлидаги янги қадам 
бўлди.

Айни вақтда, юртимизда ҳар йили 
август ойини “Қатағон қурбонларини 
ёд этиш ойи” сифатида ўтказиш, фи-
дойи ватандошларимиз ва уларнинг 
авлодлари яшаган ва яшаётган хона-
донларга ёдгорлик лавҳалари ўрна-
тиш, уларнинг ворислари ҳамда яқин 
кишиларига ҳурмат-эътибор кўрсатиш 
бўйича чора-тадбирлар белгилан-
моқда.

Маҳалла идораларида “Қатағон 
қурбонлари хотираси бурчаклари” ва 
“Маҳалла хотира китоблари”ни таш-
кил этиш, ҳар йили камида 100 нафар 
қатағон қурбони ҳамда жадид бобола-
римиз ҳаёти ва фаолиятини акс этти-
радиган тўплам тайёрлаш режалашти-
рилган.

Ушбу муҳим мавзуда архив ҳужжат-
ларидан фойдаланиш имкониятлари-
ни кенгайтириш, илмий тадқиқот ишла-
рини амалга ошириш учун мақсадли 
грантлар эълон қилиш, янги бадиий 
ва публицистик асарлар яратиш, хо-
рижий илм-фан марказлари, фондлар 
ва музейлар, кутубхоналар билан ҳам-
корликни ривожлантириш чоралари 
кўрилмоқда.

Буюк маърифатпарвар бобола-
римиз томонидан олға сурилган ғоя-
вий-сиёсий, ижтимоий-маърифий ва 
ҳуқуқий-ахлоқий қарашлар, турли мил-
лат ва элатлар ўртасида бағрикенглик 
ва ҳамжиҳатлик тамойилларини қарор 
топтириш билан бирга, миллий ман-
фаатларни ҳимоя қилишга қаратил-
ган интилишлар ҳозирги мураккаб ва 
таҳликали замонда барчамиз, аввало, 
ёшларимиз учун чинакам ибрат наму-
насидир. Уларнинг ҳаёти ва жасорати 
бугунги тинч ва осойишта кунларга 
осонлик билан эришилмаганини эсла-
тиб, миллий истиқлолимизни, жонажон 
Ватанимизни кўз қорачиғидай асрашга 
доимо даъват этиб туради.

Фурсатдан фойдаланиб, таниқли 
тарихчи олим, АҚШдаги Мичиган уни-
верситети профессори, ватандоши-
миз Темур Хўжа ўғлига мамлакатимиз 
тарихи, жумладан, жадидлар мероси 
билан боғлиқ ноёб ҳужжатларни Ўзбе-
кистонга тақдим этаётгани учун мин-
натдорлик билдираман. 

Бугунги нуфузли анжуман ҳар бири-
мизни маънавий уйғоқлик ва огоҳликка 
чорлаб, қалбларимизда улуғ аждодла-
римизга хос азму шижоат туйғуларини 
юксалтиришга, халқларимиз ва дав-
латларимиз ўртасида ўзаро дўстлик 
ва қардошлик руҳини, илмий-маданий 
алоқаларимизни янада мустаҳкам-
лашга хизмат қилади, деб ишонаман.

Сиз, муҳтарам анжуман иштирокчи-
ларига сиҳат-саломатлик, янги ижодий 
ютуқлар, конференция ишига эса му-
ваффақият тилайман.

Шавкат МИРЗИЁЕВ,
Ўзбекистон Республикаси 

Президенти

шароитда миллий уйғониш ва та-
раққиёт ғояси билан майдонга чиқди. 
Уларнинг ташаббуслари ҳамда эзгу 
амаллари жамиятда чуқур акс садо 
берди ва қудратли кучга айланди.

Қолаверса, давлатимиз раҳбари 
жадид боболаримизнинг гуманистик 
ғояларини юксак баҳолар экан, эркин 
фуқаролик жамияти ва ҳуқуқий де-
мократик давлат қуришда уларнинг 
тамойилларига таянишимиз лозим-
лигини қайд этган.

ИСТЕЪМОЛЧИЛИК КАЙФИЯТИДАН 

Инсон дунёга келар экан, ўз олдига чиройли ҳаёт кечириш, фаровон 
яшаш, муносиб турмуш ташкил этиш, бировдан кам бўлмаслик, ўзининг 
моддий ва маънавий эҳтиёжларини тўла-тўкис қондириш учун тинмай 
ҳаракат қилади. Бу йўлда ўзининг барча имкониятларини ишга солади. 
Ўқийди, изланади, кимлардандир маслаҳат олади. Яна айрим кишилар 
эса бу борада ўз мақсадларига эришиш учун турли қинғир йўллардан 
фойдаланади, жиноят кўчасига киради, жамият томонидан қабул 
қилинган маънавий, ҳуқуқий меъёрларни писанд қилмайди.

ЯРАТУВЧАНЛИК МУҲИТИ САРИ

Давоми 3-бетда

Давоми 5-бетда

Буларнинг бари ҳар биримизда-
ги истеъмолчилик кайфияти билан 
боғлиқ ҳолатлардан иборат. Ҳалол 
меҳнат, пок ният, сабр-қаноат билан 
фаолият кўрсатган ватандошларимиз 
ўз истеъмолчилик кайфиятининг меъ-
ёрлари, чегараларини билади. Нафси 
ҳакалак отган, боридан қониқмайди-
ган, бойлик ортидан қувадиганлар 
учун эса бундай меъёрлар ҳеч қандай 
аҳамиятга эга эмас. 

Биз бугун янги Ўзбекистонни бар-
по этар эканмиз, одамларда истеъ-
мол маданиятини оширишга алоҳи-
да аҳамият беришимиз лозимлиги 
барчага аён бўлиб турибди. Бу нарса 

янги таҳрирдаги Конституциямизнинг 
65-моддасида ҳам ўзининг ифодаси-
ни топган. Жумладан, унда қатъий 
белгилаб қўйилгани каби фуқаролар 
фаровонлигини оширишга қаратил-
ган Ўзбекистон иқтисодиётининг не-
гизини хилма-хил шакллардаги мулк 
ташкил этади. Давлат бозор муноса-
батларини ривожлантириш ва ҳалол 
рақобат учун шарт-шароит ярата-
ди, истеъмолчиларнинг ҳуқуқлари 
устуворлигини ҳисобга олган ҳолда 
иқтисодий фаолият, тадбиркорлик ва 
меҳнат қилиш эркинлигини кафолат-
лайди. 

АЙТИШЛАРИЧА, МЎҒУЛЛАР БОСТИРИБ КЕЛГАН 
ВАҚТДА ҲАМ ИШДАН ТЎХТАМАЙ, ҚУДУҚНИ ОХИРИГА 
ЕТКАЗГАН. ҚУДУҚДАН БИР НЕЧА АСРЛАР ДАВОМИДА 
ШУ ЕРЛИК ОДАМЛАР ФОЙДАЛАНДИ. БУ МАНЗИЛ 
ҲАМ ШУ КИШИНИНГ НОМИГА АТАБ ТОҒАЙТЕМИР 
ҚИШЛОҒИ, ДЕБ ҚЎЙИЛГАН. ҚУДУҚ ҲОЗИР ҲАМ 
БОР. КЕЙИНЧАЛИК, ЎТГАН АСРНИНГ ЕТМИШИНЧИ 
ЙИЛЛАРИДА ЎТТИЗ-ҚИРҚ ЧАҚИРИМ НАРИДАГИ 
ЧАШМАДАН ҚУВУР ОРҚАЛИ МАНА ШУ ЯҚИНДА 
БУЗИЛГАН ҲОВУЗГА СУВ КЕЛТИРИЛДИ.

Бошланиши 1-бетда

БОЖХОНА 

ҲУДУДЛАР ҲАЁТИ

МАЪНАВИЙ УЙ¡О¯ЛИК, 
БИРДАМЛИК ВА ¯АРДОШЛИК РУ²И

Анжуманда Ўзбекистон Республика-
си Президентининг ёрдамчиси Саида 
 Мирзиёева сўзга чиқди. Турли мамлакатлар-
дан конференцияга ташриф буюрганлар-
га миннатдорлик билдириб, мамлакатимиз 
учун энг муҳим мавзулардан бири — миллат 
таълим-тарбияси масаласини муҳокама қи-
лиш ва Ўзбекистонда жадидлар бошлаган 
ишларни давом эттириш вақти аллақачон 
етиб келганини таъкидлади. 

Жадидларнинг ғоялари, уларнинг орзу- 
интилишлари Президент Шавкат Мирзиёев-
нинг сиёсатида ўз аксини топмоқда, десак 
ҳақиқатдир. Давлат раҳбари етакчилиги-
даги янги Ўзбекистон жадид боболаримиз 
орзу қилганидек, дунёвий ҳуқуқий давлат ва 
фуқаролик жамиятини бунёд этиш, сифатли 
таълим тизимини яратиш, сўз эркинлиги ва 
очиқликни таъминлаш йўлидан дадил одим-
ламоқда.

Саида Мирзиёева алифбони ислоҳ қи-
лиш масаласининг аҳамиятига ҳам эътибор 
қаратиб, ўтган йиллар давомида миллий 
алифбомизни ислоҳ қилиш борасида кўплаб 
фикр-мулоҳазалар билдирилгани, қизғин 
баҳс-мунозаралар бўлиб ўтгани, аммо маса-
ла ҳамон очиқ турганини қайд этди. 

Конференцияда Туркий давлатлар таш-
килоти бош котиби Кубаничбек Омуралиев, 
Халқаро туркий маданият ташкилоти бош 
котиби Султон Раев, Халқаро Туркий ака-
демия президенти Шаин Мустафоев, Тур-
кий маданият ва мерос халқаро жамғарма-
си президенти Актота Раимқулова ҳамда 
АҚШ, Германия, Нидерландия, Озарбайжон, 
Туркия, Швеция, Ўзбекистон, Қирғизистон,  

Қозоғистон ва Япония сингари мамлакатлар-
дан таниқли олимлар қатнашмоқда.

Анжуманда жадид маърифатпарварлари-
нинг ғояларини концептуал жиҳатдан ўрга-
ниш, таҳлил ва муҳокама қилиш ҳамда улар-
ни тизимлаштиришга эътибор қаратилди.

Жадидлар томонидан ХХ асрнинг биринчи 
чорагида яратилган давлат тузилмаларининг 
қонунчилик базасини таҳлил қилиш орқали 
уларнинг Туркистонда миллий давлатчилик 
ривожига қўшган ҳиссасини ўрганиш, жадид-
лар фаолияти ва ғояларини  дун ё  вий, ҳуқуқий 
ва демократик жамият бунёд этиш нуқтаи на-
заридан кўриб чиқилмоқда.

Конференция доирасида жадидлар ва уму-
ман, жадидчилик ҳаракати, ривожланиши, 
қадриятлар учун курашиши, бостирилиши ва 
янги Ўзбекистон заминида ушбу ғояларнинг 
қайта дунёга келишига бағишланган “Хотира 
йўлаги” экспозицияси тақдим қилинди.

Конференция 12 декабрь куни ҳам ўз 
ишини давом эттиради. 

Норгул АБДУРАИМОВА,
Ўткир АЛИМОВ,

ЎзА мухбирлари

Баланд тепалик. Бунёд этилганига 
эллик йилдан ошган ичимлик сув ҳавза-
си анча яроқсиз ҳолга келиб қолган. Бу 
қишлоқ одамлари сувнинг қадрини яхши 
билади. Ҳар томчисини беҳуда сарф-
лашни кўп ҳам хуш кўрмайди. Ахир ўттиз 
чақирим наридан келтирилган обиҳаёт-
нинг ҳар томчисида ҳаёт акси борлиги 
ёшу қарига бирдек аён.

Яқинда эски ҳавза бузиб ташланиб, 
янгиси қурилиши бошлаб юборилди. 
Эрта тонгдан ишга киришган қурувчилар 
нонушта қилишга шошилмайди. Бир-ик-
ки марта азон паллада чой қайнатиб, ҳар 
доимгидек ҳозирлик кўриб, дастурхон ту-
затганди, қишлоқ оқсоқолларидан яхши-
гина танбеҳ эшитди. Шу бўлди-ю, бошқа 
бу ерда нонушта учун ҳам, тушлик ёки 
кечки овқат учун ҳам овора бўлишга ҳо-
жат қолмади. Ҳар куни кимдир эрталаб, 
кимдир пешинда, яна биров кечки пайт 
дастурхон ёзиб, уларни меҳмон қилади. 
Бундан мамнун усталар ҳам астойдил 
ишлайди. Қишлоқнинг азалий урфига 
қойил қолиб, ҳамжиҳатлигига ҳаваси ор-
тади. 

Бугун ҳам Тошниёз ота икки набира-
сига егуликлар кўтартириб, ишчилар ол-
дига ҳормангга келди. Улар билан бирга 
чой ичиб, олис-яқиндан суҳбатлашди. 
Усталарга бу ерларга ичимлик сув олиб 
келиш тарихи ҳақида сўзлаб берди.

— Қишлоғимизнинг номи ҳам айнан 
сув билан боғлиқ, — дея бир оз табас-
сум билан сўз бошлайди ота. — Азалдан 
ота-боболаримиз асосан, чорвачилик 
билан шуғулланган. Шу боис, қайси жой-
да яйлов кенг, чорва учун қулай бўлса, 
ўша ерга жойлашган. Бу қир-адирлар-
нинг адоғи йўқ. Шуларни ҳисобга олиб, 
айнан шу ерни манзил қилишган. Ўша 
дамларда чорвани суғоришга сув топил-
са-да, одамлар ичишига яроқсиз бўлган. 
Бу яқин орада бирор чашма йўқ. Излаган 
имкон топар деганларидек, аҳоли ораси-
дан Тоғайтемир деган алп йигит сув то-
пиш учун ишга киришади. Қўлига кетмон 
олиб қудуқ қазишни бошлайди.

— Божхона қўмитасида ташкил этилган 
муқобили йўқ яна бир марказ  —  Таргетлаш 
ва хавфларни мониторинг қилиш бошқарма-
сидаги ахборот тизимларининг хорижий, жум-
ладан, Туркий давлатлар ташкилотига аъзо 
қатор давлатлар божхона хизматлари ахборот 
тизимларига интеграция қилингани Ташкилот 
доирасида “Янги иқтисодий имкониятлар ҳуду-
ди”ни барпо этишга муносиб ҳисса қўшмоқда, —  
дейди қўмита раиси Акмалхўжа Мавлонов.  —  
Бу ерда Озарбайжон, Туркия, Қозоғистон, 
Қирғизис тон, Туркманистон божхона хизматла-
ри билан туну кун ўзаро тезкор маълумот алма-
шинуви йўлга қўйилган. 

2023 йилнинг 11 ойида расмийлаштирилган 
жами 1 миллионга яқин декларациянинг барча-
си хавфларни бошқариш тизими орқали қайта 
ишланиб, хавф аниқланган 60 мингга яқин дек-
ларация бўйича бюджетга 80 миллион доллар-
дан ортиқ эквивалентидаги қўшимча тўловлар 
ундирилган. Шунингдек, 83 фоиз декларация 
соддалаштирилган тартибда расмийлаштирил-
ган, экспорт декларацияларнинг 81 фоизи эса 
инсон омилисиз амалга оширилган.

Марказий божхона лабораторияси Жаҳон 
божхона ташкилотининг Минтақавий божхона 
лабораторияси мақомини олган. Энг муҳими, 
бундай лабораториялар дунё бўйлаб атиги  
10 та давлатда бор холос. 

Бугунги кунда лаборатория тўқимачилик маҳ-
сулотлари, полимер ва ундан тайёрлаган маҳ-
сулотлар, тамаки ва никотин моддаси сақловчи 
маҳсулотлар, генетик модификацияланган ор-
ганизмлар, озон қатламини бузувчи моддалар, 
металл ва металл қотишмалари, алькогол маҳ-
сулотлар, гиёҳвандлик воситалари, психотроп 
моддалар ва кучли таъсир этувчи дори-дармон 
экспертизасини амалга ошириш учун зарур қу-
рилмалар билан жиҳозланди. Бу ердаги экспер-
тиза синов натижалари минтақа миқёсида тан 
олинади.

170 миллиондан ортиқ аҳолини қамраб олган 
Туркий давлатлар ташкилоти ҳудуди катта иқти-
содий имкониятлар макони ҳамдир. 

Ўзбекистон ТДТга аъзо бўлиб кирганидан буён 
ўтган тўрт йил давомида аъзо давлатлар билан 
товарлар ташқи савдо айланмаси ҳажми 23 фоиз, 
экспорт ва импорт товарлари билан ҳаракатлана-
ётган транспорт сони 65 фоиз ортди.

Бугун Туркия, Озарбайжон, Қозоғистон, 
Қирғизистон, Туркманистон ва Венгрия тадбир-
корлари билан ҳамкорлик қилаётган хўжалик 
субъектлари сони 12 мингга етди. 

2022 йил ноябрь ойида Ташкилотнинг “Тур-
кий цивилизациянинг янги даври: умумий та-
раққиёт ва фаровонлик сари” шиори остида 
бўлиб ўтган Самарқанд саммитида давлати-
миз раҳбари таъкидлаганидек, тузилмага аъзо 
мамлакатларнинг ўзаро товар айланмаси уму-
мий ташқи савдонинг атиги 4 фоизини ташкил 
этади, қолгани эса учинчи давлатлар улушига 
тўғри келади, бундай ҳолат эса ҳеч кимни қо-
ниқтирмайди. 

Шу боис, ТДТ доирасидаги ҳамкорликнинг сав-
до-иқтисодий пойдеворини мустаҳкамлаш, гло-
бал логистика занжирлари ва транспорт йўлакла-
рини ривожлантириш, ягона транзит тармоғини 
шакллантиришда божхона идораларининг ўзаро 
ҳамкорлиги ҳал қилувчи аҳамиятга эга.

Бу борада Самарқанд саммитида муҳим қа-
дам ташланди — Туркий давлатлар ташкило-
тига аъзо мамлакатлар ҳукуматлари ўртасида 
соддалаштирилган божхона йўлагини жорий 
этиш тўғрисида битим имзоланди. 

Туркий давлатлар ташкилоти доирасида 
божхона ҳамкорлигини янада такомиллашти-
риш масаласи ҳам йиғилишда батафсил муҳо-
кама қилинди. Ўзбекистон Ташкилотга аъзо 
давлатларнинг божхона хизматлари раҳбарла-
ри кенгашини ташкил этиш ва унинг низомини 
тасдиқлаш таклифини илгари сурди. Ушбу ни-
зом лойиҳаси ҳам Божхона қўмитаси томони-
дан ишлаб чиқилган.

Кун тартибидаги долзарб масалалардан яна 
бири — Туркий давлатлар ташкилоти ҳудудида 
ягона транзит тармоғини шакллантириш. Бун-
га эса, аввало, дунё миқёсида ТИР конвенция-
сининг 2021 йил майдан кучга кирган электрон 

 тартиботи — eTIR халқаро тизимига барча мам-
лакатлар уланган тақдирдагина эришиш мумкин.

Мазкур халқаро тизим тартиботи божхона 
расмийлаштируви вақтини қисқартиришдан 
транспорт харажатларини камайтиришгача 
бўлган қатор афзалликларга эга.

Ушбу халқаро тизимга Озарбайжон, Ўзбекис-
тон ва Грузия қўшилган бўлиб, 2022 йил декабрь 
ойида дунёда илк бор Озарбайжон ва Ўзбекистон 
биринчи eTIR ташувини амалга оширган.

Мазкур янгилик жаҳон бизнес ҳамжамияти 
томонидан қизғин қарши олинган ва нуфузли 
халқаро ташкилотлар томонидан кенг эътироф 
этилган. 

Жумладан, БМТ, Европа иқтисодий комис-
сияси ва Туркий давлатлар ташкилоти расмий 
сайтларида мазкур лойиҳа Марказий Осиё ва 
Кавказ мамлакатлари ўртасида юк ташиш ша-
роитларини яхшилаш ғоясининг ҳақиқий тим-
соли дея баҳоланган. eTIR тартиботи Туркий 
давлатлар ташкилотига аъзо давлатларни тў-
лиқ қамраб олса, юклар тўғрисида олдиндан 
маълумот олиш ва ўзаро алмашишни, божхона 
тартиботлари ва давлат чегараларини кесиб 
ўтишни тезлаштиришга,  мамлакатларнинг экс-
порт ва транзит салоҳиятини ошириш, ишончли 
ва хавфсиз транспорт йўлакларини ривожлан-
тиришга хизмат қилади.

Шу боис, Ўзбекистон eTIR ташувлари бўйича 
минтақавий ўзаро ҳамкорликка хизмат қилувчи 
экспертлар ишчи гуруҳини ташкил этиш такли-
фини илгари сурди.

Туркий давлатлар ташкилоти аъзолари 
божхона хизматлари раҳбарларининг Тошкент 
йиғилишида хавфларни бошқариш тизимини 
такомиллаштиришда тажриба алмашиш, ташқи 
савдо товарлари бўйича аниқланган хавфлар 
ҳақида ахборот алмашинувини йўлга қўйиш ма-
саласи ҳам кўриб чиқилди. 

Томонлар шу мақсадда Божхона қўмитаси 
томонидан ишлаб чиқилган Туркий давлатлар 
ташкилотига аъзо мамлакатларнинг божхона 
маъмуриятлари ўртасида хавфларни бошқа-
риш соҳасида ҳамкорлик тўғрисидаги битим 
лойиҳасини муҳокама қилди. 

Шунингдек, ташкилот доирасида божхона 
хизматларининг экспертиза ва тадқиқотлар 
соҳасида ўзаро ҳамкорлигини кенгайтириш 
юзасидан ҳам фикр-мулоҳаза алмашилди.

Лутфулла СУВОНОВ,
“Янги Ўзбекистон” мухбири

Айтишларича, мўғуллар бостириб 
келган вақтда ҳам ишдан тўхтамай, қу-
дуқни охирига етказган. Қудуқдан бир 
неча асрлар давомида шу ерлик одамлар 
фойдаланди. Бу манзил ҳам шу киши-
нинг номига атаб Тоғайтемир қишлоғи, 
деб қўйилган. Қудуқ ҳозир ҳам бор. Ке-
йинчалик, ўтган асрнинг етмишинчи 
йилларида ўттиз-қирқ чақирим наридаги 
чашмадан қувур орқали мана шу яқинда 
бузилган ҳовузга сув келтирилди. Аммо 
вақт ўтиши билан бу захира ҳавза эски-
риб, сув сизиб кетадиган бўлди. Бундан 
ташқари, аҳоли кўпайиши натижасида 
тўпланадиган сув камлик қилиб қолди. 
Барака топишсин, бугун катта ҳавза қу-
риб битказилди. Бу эса одамларнинг оғи-
рини енгил қилиб, ташвишини аритди.

Янги сув ҳавзаси Деҳқонобод калий 
заводи ҳомийлигида барпо этилди. У 150 
метр куб сиғимга эга. Бу бутун маҳал-
ла аҳолисининг ичимлик сувга бўлган 
эҳтиё жини қондиришга етади. 

Яхши кунлар келди...
Турсун ота маҳалланинг энг кексала-

ридан бири. Ҳозир салкам тўқсон ёшда. 
Отахон ҳудуд тарихини яхши билади. Шу 
боис, тилида доим шукроналик. Наби-
раларига ҳар доим ибрат бўлсин, деган 

мақсадда, хотирлагиси келмаса-да, бо-
лалигидаги ўша машъум кунларни гапи-
риб бераверади. Уруш йиллари, ундан 
кейинги азобли кунлар, бир бурда нон 
учун қанча кишилар қурбон бўлганини 
ёдга олиб, юраги эзилади. Ёшларни бу-
гунги дориламон кунлар қадрига етишга 
чорлашдан чарчамайди. 

...1962 йил баҳори эди. Бу фасл 
Тоғайтемир қишлоғи учун мусибатли кел-
ди. Ўша қаро кунни ҳали-ҳануз кекса ав-
лод вакиллари унутолмайди. Апрель ойи 
эди. Қишлоқ аҳли, асосан, сойга яқинроқ 
жойда уй қуришганди. Одатдаги баҳор-
нинг ёмғирли кунлари. Ҳамма ўз уйида 
паналаб ўтирибди. Шаррос ёғаётган 
ёмғир бирпасда ёнғоқдек дўлга айлан-
ди. Узоқ муддат бўлмаса-да, лекин қисқа 
вақтда ер оппоқ қор қоплагани каби дўл 
билан тўлади. Дўл қатлами баландлиги 
чамаси бир метрга яқин бўлганини ай-
тишади. Ҳаво илиқ бўлгани боис, ёғин-
гарчилик тўхташи билан муз парчалари 
каби турган дўл бир зумда эриб, каттаги-
на тошқинни келтириб чиқаради. Ҳамма 
ёқни сел босиб, хонадонлар сувга ғарқ 
бўлади. Жон сақлаш дардида кимдир 

тоғ-тошлар устига, яна биров тепаликка 
қочади. Аммо офат қурбонсиз бўлмайди. 
Кўпчиликни сув оқизиб кетади.

Офатдан сўнг аҳолига ёрдам сифа-
тида хўжалик ҳисобидан тепаликдан 
уй қуриб берилади. Ўша йиллардан 
буён деярли йўллар анча хароб, электр 
таъминоти эса ҳаминқадар эди. Бугун 
маҳалланинг деярли барча ички йўлла-
рига шағал тўкилиб, текисланди. Яна уч 
километри асфальт қилинди. Шунингдек, 
симёғочлар янги бетон устунларга ал-
маштирилиб, 7,2 километр электр сим-
лари тортилди. 

— Тоғайтемир маҳалласининг тўқсон 
йиллик тарихини биладиган одам сифа-
тида айтаман, бу яқин тарихда бундай 
обод ва фаровонликни кўрган эмасман, —  
дейди Турсун бобо Нормўминов. — 
Ким нима деса десин, халқимиз учун 
яхши кунлар келди. Айниқса, набирала-
римнинг пешонаси ярқираган экан-да. 
Илоҳим, биз кўрган ёмон кунларни булар 
кўрмасин. Шундай узоқ қир-адирлар ора-
сидаги қишлоғимизга эътибор қарати-
либ, яхши яшашига шароит яратиб бе-
рилгани учун доимо дуодамиз. 

“Синфхоналаримиз 
иссиқ бўлди”

Ободончилик ишларидан қишлоқдаги 
5-мактаб ҳам четда қолмади. Бир неча 
йиллардан буён мактабда иситиш тизи-
ми ишламаслиги оқибатида қишда дарс 
ўтиш анча мушкул эди. Ота-оналар ҳам 
фарзанд лари саломатлигини ўйлаб ўқиш-
га жўнатишни хоҳлашмас, мактаб раҳба-
рияти имконият яратишга иложсиз эди. 

Энди иситиш печлари янгиланиб, бу-
тун тизим таъмирдан чиқарилди. Кўмир 
ёқилғиси келтирилиб, ишга туширилди.

— Иссиққина синфхоналарда би-
лим олишнинг гашти ўзгача, — дейди 
мактабнинг 10-синф ўқувчиси Гулсевар 
Имомова. — Анча йиллардан буён қиш 
бошланиши билан мактабга бориш-
дан хавотирланардик. Борган кунимиз  

кимдир бетоб бўлиши аниқ эди. Бу фасл 
якунига етгунча бирор марта синфимиз 
тўлиқ бўлмасди. Энди совуқдан қўрқиб 
дарс қолдириш йўқ. Яхши шароит бор 
жойда яхши билим берилади. Биз ҳам бу 
шароитдан унумли фойдаланиб, чуқур 
билим эгаллаймиз. 

Вилоят ҳамда туман ҳокимлиги 
ташаб буси билан маҳалладаги коллеж-
нинг бўш турган хонаси мингдан ортиқ 
бадиий китоблар билан тўлдирилиб, 
шинамгина кутубхона очилди. Бундан 
мамнун одамлар аёзнинг узун тунлари-
ни мутолаа билан ўтказишни одат қилди. 
Катталар ўрнаги болаларга-да юқди. 

“Аёллар дафтари” 
бўш қолди    

Деҳқонобод калий заводи маъму-
рияти ташаббуси билан маҳалладаги 
коллежнинг бўш қолган устахонаси янги 
тикувчилик марказига айлантирилди. 
Маҳаллада “Аёллар дафтари”да тур-
ган жами йигирма хотин-қизга субсидия 
асосида тикув машинаси берилди. Нати-
жада марказнинг ўзида улар иш билан 
таъминланиб, алоҳида рўйхатдан чиқа-
рилди. Энди айнан завод учун буюртма-
лар қабул қилиб, белгиланган шартнома 
асосида иш бажаради. Бунинг ортидан 
эса даромадли бўлишади.

— Маҳалламиз аёлларининг кўпчи-
лиги уйида касаначилик билан машғул, 

— дейди “Тоғайтемир” МФЙ хотин-қиз-
лар фаоли Ўрозгул Жўраева. — Асосан, 
каштачилик, гиламдўзлик, қуроқчилик 
билан машғул бўлиб, шунинг ортидан 
маблағ ишлаб топади. Тикувчилик мар-
казида бандлиги таъминланган аёллар 
илгари ижтимоий дафтарга киритилган-
ди. Бугун эса барчаси рўйхатдан чиқа-
рилиб, ишсизлар сони камайишига эри-
шилди. Бундан ташқари, қатор маиший 
хизмат объектлари ҳам қурилиб, фой-
даланишга топширилди. Бу эса ўттизга 
яқин фуқаронинг ишли бўлишига замин 
яратди. 

— Анча йиллардан буён ўз ишим бў-
лиши, даромад топиб, оиламга нафим 
тегишини орзу қилиб юрардим, — дей-
ди тикувчилик маркази ишчиси Иқлимой 
Хуррамова. — Мана, тикувчилик қилади-
ган бўлдим. Уч фарзандим бор. Турмуш 
ўртоғим ёнида туриб, болаларимизни 
илмли қилишга интиляпман. 

Албатта, одамларнинг кайфияти яхши 
бўлса, яшаш тарзида фаровонлик, оила-
да хотиржамлик бўлади. Тўй ва байрам-
лар қувончи татийди. Яқинда 8 декабрь —  
Конституциямиз қабул қилинган кун му-
носабати билан Тоғайтемир маҳалласи-
да катта шодиёна бўлди.

Тантаналар аввалида маҳалланинг 
янги биноси, кутубхона, тикувчилик мар-
кази очилди. Шундан сўнг миллий спорт 
тури — кураш баҳсларига старт берилди. 

Полвонларнинг олқишлар остида ўт-
ган баҳсида кучлиларни аниқлаш анча 
мушкул бўлди. Қашқадарё вилояти ҳоки-
ми бош соврини касбилик Жўра полвонга 
насиб этди. 

Кенг майдонда ташкил этилган кўпка-
ри эса ҳақиқий мардлар ўйинига айлан-
ди. Вилоят ҳокими соврини учун кечган 
баҳсларда қўшни Сурхону Самарқанд-
дан келган чопағонларнинг абжирлиги 
олқишларга сазовор бўлди. Бош соврин 
нишонлик Жалил полвонда кетди. 

“Обод хонадон — обод кўча — обод 
маҳалла” дастури доирасида нафақат 
Тоғайтемир маҳалласи ҳудуди, балки 
одамларининг ҳам кўнгли обод бўлди. 
Янгича қиёфага кирган бу манзилнинг 
ёшу қариси турмушидан розилиги ортиб, 
катта байрам қилишиб, дилларини хуш-
нуд этди. Бу эса дастур доирасидаги асо-
сий мақсадга эришилганини англатади.

Акбар РАҲМОНОВ,
“Янги Ўзбекистон” мухбири

ТАРИХ ¤З ЖОЙИДА, АММО £УДУ£ ЯНГИ
Деҳқонбод тумани марказидан қирқ километр олисда 
жойлашган Тоғайтемир маҳалласидаги ободончилик ишлари 
ҳақида бир оз аввал гап-сўзлар қулоққа чалина бошлади. 
Рости, бу гаплар бўрттириб айтилаётгандек туйилганди. 
Яқинда маҳаллада бўлиб, “Обод хонадон — обод кўча — обод 
маҳалла” дастури доирасида бажарилган амалий жараёнлар 
билан танишдик.

КАТТА И¯ТИСОДИЙ ИМКОНИЯТЛАР МАКОНИ
Туркий давлатлар ташкилотига аъзо мамлакатлар божхона хизматлари 
раҳбарларининг Тошкент йиғилиши иштирокчилари Божхона қўмитасининг 
Божхона расмийлаштируви маркази ва Марказий божхона лабораторияси 
фаолияти билан танишди. 
Мажмуада Маълумотларни қайта ишлаш маркази, Марказлаштирилган 
масофавий электрон декларациялаш пости, Call марказ, Таргетлаш ва 
хавфларни мониторинг қилиш бошқармаси ташкил этилган.

Демак, мамлакатимизда истеъмолчи-
ларнинг ҳуқуқлари қонун билан кафолат-
ланган. Ҳам биологик, ҳам иқтисодий, ҳам 
маънавий эҳтиёжларимизни қондириш 
учун бизга, энг аввало, соғлом истеъмол-
чилик маданияти кераклиги ҳам кундай 
равшан. Истеъмолчилик инсон ҳаёт 
тарзининг энг устувор жиҳати эканини 
 эътироф этсак-да, истеъмол қилин-
ган нарсаларнинг ўрнини қоплаш учун 
уларни яратиш ҳам кераклигини унут-
сак, эртанги кунимиз нима бўлади? 

Бугун айрим фуқаролар, айниқса, ёшла-
римизда ҳаёт фақат истеъмолчиликдан 
иборат, деган сохта кайфият ҳукм сураётга-
ни ҳам бор гап. Шу ўринда Президентимиз-
нинг қуйидаги фикрларига қулоқ тутишни 
тавсия этамиз: “Миллий ўзлик ва маъна-
вий қадриятларга қарши таҳдид ва ха-
тарлар тобора кучаймоқда. Фақат ўзини 
ўйлаш, ҳаётга, меҳнатга, оилага енгил 
қараш, истеъмолчилик кайфияти син-
гари иллатлар турли йўллар билан аҳо-
ли, айниқса, ҳали “оқ-қора”ни фарқлай 
олмайдиган ёшлар онгига сингдирил-
моқда. Терроризм, экстремизм, транс-
миллий ва кибержиноятчилик, одам 
савдоси, наркотрафик каби таҳдидлар 
хавфи тобора ортиб бормоқда”. 

Дарҳақиқат, ҳаётни фақат истеъмолчи-
ликдан иборат, деб билиш иллатдан бошқа 
нарса эмас. Бугун янада катта куч билан 
авж олиб бораётган ана шу истеъмол-
чиликдан иборат кайфиятни яратувчан-
ликдан иборат муҳитга ўзгартирмасак, 
бу бизнинг тобора ривожланиб, янада 
такомиллашиб бораётган тараққиёти-
миз учун сезиларли тўсиққа айланиши 
мумкин. 

Ахир биз, ўзбеклар бутун дунёда яра-
тувчанлик муҳитига асос солган, барчани 
ўз ихтиро ва кашфиётлари билан ҳайрат-
лантирган халқмиз, миллатмиз. Фикримиз-
ни исботлаш учун, келинг, айрим мисол-
ларга мурожаат қилайлик. Масалан, Зара-
утсой (Сурхондарё) қоятош суратлари юр-
тимизда бундан 14-15 минг йил аввал илк 
санъат асарлари пайдо бўла бошлаганини, 
бу маданият жаҳонга машҳур Испаниянинг 
Алтамира, Франциянинг Ляско ғорлари 
деворий суратлари қадр-қимматидан кам 
эмаслигини бугун ёшларга билдиришимиз 
уларда яратувчанлик кайфиятининг туғи-
лишига сабаб бўлмайдими?

Ёки бундан 5 минг йил илгари аждодла-
римиз бронза металл эритиш технология-
сини ўзлаштирган. Бизнинг аждодлари-
миз сифатли бронза олиш учун мис би-
лан қўрғошин аралашмаси 9:1 нисбатда, 
уни яратиш ҳарорати 930-1030 даража 
бўлишини минг йиллар аввал билга-
ни ёшларимизда янгиликлар яратишга 
 масъуллик ҳиссини уйғотмайдими? 

Яна бир мисол: мамлакатимиз ҳудуди 
жаҳон давлатчилик тарихида, шунингдек, 
шаҳарсозлик маданиятида дунёдаги энг 
қадимий цивилизациялардан бири ҳи-
собланади. Масалан, юнон тарихчилари 
Бақтрия ни “Минг шаҳарли мамлакат”, деб 
атаган. Ҳақиқатан, қадимда юртимизда юз-
лаб, минглаб шаҳарлар, шаҳар-давлатлар 
мавжуд бўлганига кўҳна мозий гувоҳ.  

Яратувчанлик ўзбек миллий давлат-
чилик тарихининг энг муҳим, хусусият-
ли жиҳатларидан бири. Кўҳна мозийнинг 
барча даврлари кашфиётлар, ихтиролар, 
яратувчанликдан иборатлиги бугун бутун 
дунёга аён. Шунинг учун ҳам ўзбек халқи-
нинг илмий-фалсафий, маънавий-маъри-
фий мероси жаҳон тамаддунининг муҳим 
ўзакларидан биридир. 

Биринчи ва Иккинчи Ренессанс дав-
ри Марказий Осиёда илм-фан, маданият, 
санъатнинг, дунёвий ва диний билимлар 
уйғунлигининг энг юксак чўққиси ҳисобла-
нади. Моҳиятни аниқлашга, ҳақиқатни 
англашга интилиш туфайли илм-фан-
нинг деярли барча соҳаларида жиддий 
сифат ўзгаришлари содир бўлди.

Шу ўринда бир ибратли мисолни кел-
тириш жоиз: буюк олим, мутафаккир Абу 

Али ибн Сино ўз даврида фанни класси-
фикация қилиш, тартибга солиш билан ҳам 
жиддий шуғулланади. Бу борада, айниқса, 
унинг ақлга асосланган фан қисмларига 
оид махсус трактати ниҳоятда қимматли-
дир. Унга биноан Ибн Сино ўрта аср му-
сулмон Шарқида шаклланган 35 та фан 
соҳасига тавсифлар берган. Бу фанлар-
нинг аксарияти Марказий Осиё, хусусан, 
Ўзбекистон ҳудудида шаклланганини бутун 
дунё аллақачон эътироф этган. 

Ҳар қандай янгилик, кашфиёт, ихтиро 
илм-фан, маданият шаклланган ва та-
раққий этган жойда яратилади. Бунга юрти-
миз ҳудудида барпо этилган кутубхоналар 
ҳам гувоҳлик беради. Ўрганишларга кўра, 
ўрта асрлардаги кутубхоналарни салтанат 
кутубхоналари, шахсий кутубхоналар, мад-
раса ва масжидлар қошидаги кутубхона-
ларга бўлиш русум бўлган. 

Назаримизда, Ўзбекистон тарихининг 
деярли барча босқичлари илм-фан йўлида 
изланиш, яратишдан иборат бўлган. Ҳожи 
Исматуллоҳ Абдуллоҳнинг изланишлари 
натижасига кўра, ўрта асрларда мамла-
катимиз ҳудудида 370 нафар олим яшаб, 
ижод қилган. Ҳусанхожа Нисорий эса бир-
гина XVI асрда юртимиз ҳудудида 288 на-
фар шоир ижод қилгани ҳақида маълумот 
беради. 

Зийрак ўқувчи юқорида келтирилган 
мисолларнинг ўзидан ҳақиқатан юртимиз 
буюк кашфиётлар, ихтиролар юрти экани-
га, халқимиз азалдан илм-фан, маданият, 
санъатга ўч бўлганига ишонч ҳосил қилди. 
Қолаверса, бундай яратувчанлик муҳити 
динамик мазмунга эга бўлиб, мунтазамлик 
касб этганидан хабардормиз. 

Бугун биз янги Ўзбекистонни барпо этиб, 
Учинчи Ренессанс пойдеворини яратишни 
ўз олдимизга катта мақсад қилиб қўйган-
миз. Бу жараён эса илм-фан ютуқларисиз, 
буюк кашфиётларсиз мутлақо амалга оши-
ши мумкин эмас. 

Шунинг учун ҳам кейинги 6-7 йил ичида 
давлатимиз раҳбарининг саъй-ҳаракати 
туфайли ва жамият ижтимоий талаби асо-
сида, халқимизнинг стратегик вазифаси 
сифатида одамлар, айниқса, ёшлар ора-
сида яратувчанлик муҳитини бунёд этиш-
дан иборат мақсад қўйилди. Шу асосда 
ёшларимиз учун шарт-шароит яратилди. 
Таълим тизимининг барча босқичларида, 
айниқса, олий таълимда аввал хаёлимиз-
га келмаган туб ўзгаришлар, ислоҳотлар 
амалга оширилмоқда.

Албатта, бугун мамлакатимизда юз 
минг лаб ёшлар таълим муассасаларида, 
фан лабораторияларида, ишлаб чиқа-
ришда, амалиёт масканларида янги-
дан-янги кашфиётлар қилмоқда, ёшликка 
хос ғайрат ва жўшқинлик, мардлик наму-
наларини кўрсатмоқда. “Агар тарихга 
назар ташлайдиган бўлсак, буюк аждод-
ларимиз эришган оламшумул ютуқлар 
замирида, аввало, она Ватанга, халққа 
хизмат қилишдек олижаноб мақсад му-
жассам эканини кўрамиз. Масалан, Абу 
Райҳон Беруний, Мирзо Улуғбек сингари 
улуғ алломалар, Алишер Навоий, Бобур 
Мирзо каби шоир ва мутафаккирлар, 
адиб ва олимлар машҳур илмий каш-
фиётларини, ўлмас бадиий асарларини 
айнан камолот ёшида яратганларини 
ҳаммамиз яхши биламиз ва бу билан 
фахрланамиз”, дейди Президентимиз. 

Бугун бизнинг, ёшларнинг томирида ана 
шу бобокалонлар, мутафаккир-алломалар 
қони оқмоқда. Бу эса барчамизни янгилик 
яратишга, ихтиролар қилишга ундамоқда. 
Буюкларнинг беқиёс илмий-маданий ме-
роси, ғайрат-шижоати, бутун инсоният-
нинг фаровонлиги йўлида амалга оширган 
кашфиётлари, шубҳасиз, барчамизни янги 
марралар сари ундайверади. 

Аммо биз юқорида қайд этганимиз каби 
бугунги жаҳоний эврилишлар, глобал та-
факкурий ўзгаришлар, минг йиллар даво-
мида шаклланиб, сайқалланиб, одамларни 
яхшилик, эзгуликка ундаб келган қадрият-
ларимиз тобора емирилиб бормоқда. Бу 
эса айрим эътиқоди суст, замон талаблари-
дан ортда қолаётган йигит-қизларнинг тур-
муш тарзи, ҳаётий тамойилларига салбий 
таъсир кўрсатмоқда.

Умуман олганда, истеъмолчилик ҳақида 
гап кетганда ушбу ҳолни салбий тушунча 
сифатида англаш мумкин эмас. Инсон бор 
экан, у муносиб яшашга, турмуш кечириш-
га интилар экан, албатта, бу жараён унинг 

мавжуд моддий ва маънавий бойликлар-
дан баҳраманд бўлиши асносида рўй бери-
шини унутмаслик лозим. Биз мавжуд экан-
миз, истеъмол қиламиз. 

Энди масаланинг бошқа жиҳатига 
 эътибор берайлик. Истеъмол умумин-
соний нуқтаи назардан соғлом ва но-
соғлом бўлиши мумкин. Соғлом истеъ-
мол бизнинг айни пайтда инсон сифатида 
ўз жисмоний ҳолатимизни нормал вази-
ятда ушлаб туриш, амалга оширадиган 
хатти-ҳаракатларимиз давомида янги куч-
қуд ратга эга бўлиб туришимиз учун зарур 
бўладиган қадриятдир. Бунда биз ўзимиз 
учун айнан ҳозир керак бўладиган моддий 
неъматларни истеъмол қилишимиз соғлом 
истеъмолни ташкил этади. 

Носоғлом истеъмол эса бизни худбин-
ликка, фақат ўзини ўйлашга, манфаатпа-
растликка ундайдиган тушунча ҳисобла-

нади. Бугун оммавий ахборот воситалари, 
ижтимоий тармоқларда айрим шахслар-
нинг, ҳатто баъзи масъулларнинг бойлик 
ортидан қувиб, турли жиноят кўчаларига 
кириб кетаётганини кўриб, уларга “Ҳой, ин-
сон, сен қачон тўясан, шунча пулу маблағ-
ни нима қиласан?”, дегинг келади. 

Буюк кашфиётлар қилган мутафаккир-
ларимиз ўз ихтироларини оддий турмуш 
тарзи асосида, кўпинча, моддий таъминот-
сиз, очарчилик, камбағаллик ҳолатларида 
ҳам яратганига барчамиз гувоҳмиз-ку! 

Биз носоғлом истеъмолчилик кай-
фиятидан қутулишимиз учун ўз руҳия-
тимизни даволашимиз, минг йиллар 
давомида буюк илмий-маданий бойлик 
қолдирган алломаларимиз меросига 
назар ташлашимиз лозим, деб ўйлай-
миз. Улар носоғлом истеъмолчиликни 
маънавий касаллик дейишган. Бу касал-
лик аста-секин инсонни худбин кишига 
айлантиради. Абдулла Авлоний бобомиз 
кишини носоғлом истеъмолчиликдан ибо-
рат кайфиятдан қутқариш учун нималарга 
 эътибор бериш кераклигини қайд этиб ўт-
ган. 

Масалан, унинг таъкидлашича, но-
соғлом истеъмолчи, энг аввало, “Атолат”-
ли шахс. Атолат деб дангаса ва ялқовни 
тушунади. Унинг айтишича, “Атолат инсон-
нинг саодатлигининг зўр офатидир. Танпар-
варликдан пайдо бўладургон ёмонлик маи-
шат жиҳатидан наслга ҳам таъсир қиладур. 
Ҳар хил файз ва камолотдан маҳрум қилуб, 
кишини хор ва залил яшатмоқ ила баробар 
умрини сафолат чуқурига ирғитадур”.

Жадид бобомиз дунёга ортиқча ҳирс 
қўйиш, нафс йўлида ҳеч нарсадан қайтмас-
ликни “Хасосат”, дейди. Қайд этилишича, 
“Хасосат деб тамаъ ва зиллатни бўйнига 
юклаб, ортуқча ҳирсни дунёга қўймакни 
айтилур. Ҳирс ва тамаъга ифрот даража-
да юзтубан кетган бахил, қанча шону ша-
раф соҳиби бўлса ҳам нафсининг ёғасини 

фақирона бир мазаллатдан ва хорликдан 
қутқаролмас. 

Фақир ва муҳтожликдан сақланмак фик-
ри ила бахил ва хассислик йўлини тутган 
кишилар ақл ва ирфон соҳиби санал-
маслар. Зероки, хасислик соясида жаноби 
Ҳақнинг раззоқ ва халлоқи олам ўлдиғини 
ёдларидан чиқаруб, зўр хатоларга дучор 
ўлурлар”. 

Абдулла Авлоний шахс тарбиясида, 
унинг жамият тараққиётида, миллат ва 
мамлакат фаровонлигида ғайратсиз ки-
шиларнинг ҳаракатсизлиги катта зиён эка-
нига алоҳида эътибор беради. Шу ўринда 
унинг “Раховат” масаласига алоҳида ўрин 
берганини қайд этиш лозим. Хўш, раховат 
нима? “Раховат деб танпарварлик, ғайрат-
сизликни айтилур. Умид ва саъйнинг энг 
зўр душмани раховатдурки, ҳиссиёти ғай-
ратпарваронамизни маҳв ва барбод этар 
ва бир неча маъюсона фикр ва хаёлларга 
дучор ва гирифтор этар”. 

Инсонда яна бир ёмон иллат борки, 
уни бобомиз “Анонийят”, деб атайди. 
“Анонийят деб худбин, мутакаббир, ман-
манликни айтилур. Манманлик жоҳилона 
кибру ғурурдан пайдо бўладурган энг ёмон 
хулқларнинг биридурки, кишини ҳар ерда 
маъюс ва маҳжаб қилур. Керак инсон ўзини 
оламга тонутмасун, керак бўлса олам ўзи-
ни тонуб олсун. Бу сифат эса ёмон хулқлар-
дан ҳузур қилган кишиларгагина муяссар 
бўладур. Кеккаюб ўсиб кетган дарахт яхши 
мева қилмагани каби кибр ва манманлик-
дан фазилат ҳосил бўлмас. Ахлоқи яхши 
инсонлар ўзларидаги фазлу камолот аса-
рини халойиқға хушхулқлик ва тавозуъ ила 
кўрсатурлар”.

“Атолат”, “Хасосат”, “Раховат”, “Аноний-
ят” — бу сўзлар бугунги авлодга тушунар-
сиз экани ҳаммага маълум. Бироқ ана шу 
иллатлар бундан юз йил аввал ҳам жадид 
боболаримизни ташвиш ва хавотирга сол-
ганини, ўша иллатлар, афсуски, бугун ҳам 
миллий тараққиётимизга маълум даража-
да салбий таъсир кўрсатаётганини, улар 
носоғлом истеъмолчиликдан иборат кай-
фият шаклланишига сабаб бўлаётганини 
кўришимиз мумкин. 

Биз бекорга мақоламизга истеъмол-
чилик кайфиятидан яратувчанлик муҳити 
сари, деб ном бермадик. Истеъмолчилик-
дан қутулиш осон иш эмас. Бунинг учун 
инсон ўзини ўзи енгиши, ўзи билан ўзи 
курашишга киришиши лозим бўлади. 
Бунинг учун жамиятда носоғлом истеъ-
молчилик, моддиётга ҳирс қўйиш кулфатга 
олиб келиши мумкинлигини, мазкур ҳолат 
инсоният тарихида минг йиллар давомида 
тарихий тажрибадан ўтгани ҳақидаги ижти-
моий фикрни шакллантиришимиз лозим, 
деб ўйлайман. 

Хўш, носоғлом истеъмолчиликдан 
чиқиш учун нима қилиш лозим, бу мурак-
каб вазифани қандай ҳал қилиш мумкин? 
Албатта, носоғлом истеъмолчиликдан фо-
риғ бўлишнинг йўллари кўп. Айни пайтда 
соғлом истеъмолчилик муҳитини яратиш, 
инсонларни ихтиролар, кашфиётлар жа-
раёнига етаклашнинг, уларнинг жамият 
ҳаётидаги ижтимоий фаоллигини ошириш-
нинг ҳам имкониятлари мўл. 

Кишиларни носоғлом истеъмолчилик 
кайфиятидан чиқариш ва улар учун яра-
тувчанлик муҳитини шакллантиришни 
муҳим умуммиллий вазифанинг икки, 
бир-бири билан узвий томони сифатида 
қабул қилиш мумкин. 

Бунинг учун, назаримизда, қуйидаги-
ларга амал қилиш лозим. Биринчидан, ўз 
олдига яратувчанликдан иборат катта мақ-
садлар қўйган ҳар бир инсон, энг аввало, ўз 
ишида собитқадам бўлиши мақсадга муво-
фиқ. Собитқадамлик, энг аввало, шахсдан 
ўз олдига тўғри ва ўзи ҳамда жамият учун 
фойдали мақсад қўйишни талаб этади. 

Бу қийин вазифа. Бироқ бажарса бўла-
ди. Бугун мамлакатимизда ёшлар учун ўз 
имкониятларини рўёбга чиқариш мақса-
дида яратилган шарт-шароитлардан са-
марали фойдаланиш, шубҳасиз, ҳар бир 
йигит-қиздан собитқадамликни, ғайратни, 
масалага илмий аснода ёндашишни талаб 
этади. “Собитқадамлик, — дейди Ҳусайн 
Воиз Кошифий, — яъни азми қатъийликдан 
мурод кўзланган иш сари дадил қадам қў-
йиш, бу иш охирига етмагунча ундан воз 
кечмаслик, бу ишга халал берган тўсиқлар-
ни енгишда доимо маҳкам туришдир. 
Ҳақиқатда собитқадамлик бахтиёрлик ва 
баракат дарахтининг самараси, хуррамлик 
фойдасининг натижасидир. Сабот узра қа-
дам қўйган киши ундан кўп ҳосил ва ман-
фаатлар олади”. 

Иккинчидан, инсонни носоғлом истеъ-
молчиликдан иборат ҳолатдан чиқариш ва 
унда яратувчанликдан иборат кайфиятни 
шакллантириш учун ҳар биримиз бедор-
лик ва ғафлат уйқусидан озод бўлиши-
миз муҳимдир. Кейинги 6-7 йил ичида мам-
лакатимиз ривожланиш, янада тараққий 
этишнинг мутлақо янги босқичига ўтди. Де-
мократик, суверен, ҳуқуқий, ижтимоий ва 
дунёвий давлат барпо этиш бугунги кунда 
хаёлий орзу эмас, реал воқеликка айланди. 
Бу жарён, шубҳасиз, янгиликка интилув-
чан, жамият ва давлат манфаатларига ўз 
манфаатини уйғун деб билувчи миллион-
лаб ватандошларимизнинг меҳнати, саъй- 
ҳаракати билан юз бермоқда. 

Аммо афсуски, ҳали ҳам орамизда янги-
ликни кўрмайдиган, консерватор одамлар, 
“сен менга тегма, мен сенга тегмайман”, 
деган боқи-беғамлар борлигини эсдан 
чиқармаслик керак. Бугун бизга ватандош-
ларимизнинг бедорлиги керак. Бедорлик 
нима? Бедорлик жамиятда бўлиб ўта-
ётган воқеа-ҳодисаларга бефарқ бўлма-
ган, ижтимоий фаол, ўзига ва яқинлари-
га жонкуярлик билан муносабатда бўла-
диган кишиларнинг руҳий ҳолатидир.

Ўзбек халқида “ғафлатдан уйғотиш”, де-
ган сўз бор. Бунинг маъноси шуки, бундай-
лар учун ўз уйида, маҳалласида, тумани, 
вилоятида, мамлакатида содир бўлаётган 
ҳодисаларнинг мутлақо қизиғи йўқ. Унинг ўз 
фалсафаси бор. Бу фалсафанинг маъноси 
эса унинг жамият билан ижтимоийлашуви-
ни инкор этади. Ҳеч нарсага қизиқмайди. 
Улар доимо биз билан бирга, кўзи очиқ, му-
лоқотга киришиши мумкин, иштаҳаси жо-
йида. Бироқ у ана шу ҳолатда руҳий уйқуда. 
Салбий ҳолатлардан ташвишга тушмайди, 
қувончли вазиятларга бефарқ, жисмоний 
уйғоқ, руҳий жиҳатдан уйқуда. 

Бундайларнинг теварак-атрофга сал-
бий таъсир кучи сезиларли. Айримлар 
ундан ўрнак олади: “У ҳам юрибди-ку 
жонини қийнамасдан, дунёга инсон бир 
марта келади, яшаб қолайлик”, деб. Улар 
бизнинг ёнимизда, атрофимизда. Ана шу 
ғафлатдагиларни уйғота олсак, ёшларда 
яратувчанлик кайфиятини шакллантира 
оламиз. 

Учинчидан, носоғлом истеъмолчини 
яратувчан шахсга айлантиришнинг йўлла-
ридан яна бири унга вақт қадрини, фурсат-
ни ғанимат билиш кераклигини англатиш-
дир. Бугун вақт тез айланмоқда. Одамлар, 
жамиятлар, цивилизациялар, давлатлар, 
сиёсий кучлар бир-бири билан муросасиз 
мусобақага киришган. Фурсатни бой бер-
ган, озгина  эринчоқлик қилган одам бошқа-
лардан ортда қолмоқда. 

Авваллари 50-100 йиллар давомида 
яратилган янгиликлар бугун 3-5 йилда ян-
гиланмоқда. Дунё чархпалакдек, ўз қонун-
лари асосида айланмоқда. Кечаги техноло-
гия бугун эскириб бўлди. Биз уни маънавий 
эскирди, деймиз.  Фурсатни бой бермаслик 
учун эса изланиш, ихтиро ва кашфиётлар 
қилиш керак. 

Тарих — мураббий. Ана шу мураббий 
бизга бугун сабоқ бериб, фурсатни бой бер-
ма, деб чақириқ қиляпти. Шу ўринда бугун 
миллий ривожланишимизни муайян тарзда 
тўхтатиб туришга мажбур қилаётган айрим 
қадриятларга нисбатан ҳам ўз муносабати-
мизни ўзгартиришимиз лозимга ўхшайди. 
Масалан, “Мусулмончилик аста-аста”, “Пе-
шонангга ёзилганини кўрасан”, “Олманинг 
тагига олма тушади” каби мақоллар ҳам 
бизни маълум даражада тараққиётдан тў-
сиб турганга ўхшайди. 

Тўртинчидан, шахснинг истеъмолчилик 
кайфиятидан яратувчанлик муҳитига ўти-
шига тафаккур тарзимиздаги ислоҳотлар 
таъсирчанлик даражасининг пастлиги ҳам 
таъсир қилаётганга ўхшайди. Адолат юза-
сидан айтиш керакки, бугунги одамлари-
миз дунёқараши ҳатто 6-7 йил аввалгилар 
дунёқарашидан ҳам тубдан фарқ қилади. 
Одамларимизда ижтимоий фаоллик дара-
жаси ўсди, ҳуқуқий, сиёсий саводхонлик 
кўтарилди, уларнинг давлат ва жамият 
ҳаётидаги иштироки кенгайди. Булар асло 
инкор этиб бўлмайдиган ҳақиқатдир. 

Бироқ ҳали ҳам айрим ҳолларда баъ-
зи одамларда консерватив фикрлаш тар-
зи сақланиб қолаётганини кўриш мумкин. 
Улар давлат сиёсатида ва жамиятда юз 
бераётган туб ўзгаришларни кўриб, кўр-
масликка олади, ўзларининг сохта, майда 
маиший фикрлари билан одамлар онгини 
стратегик йўллардан чалғитишга уринади. 
Буларнинг бари улар тафаккур тарзидаги 
оқсоқлик, содир бўлаётган воқеа-ҳодиса-
ларга муносиб баҳо беришдаги фикрий 
кемтикликдан бошқа нарса эмас. 

Бундай шахсларнинг жамият аъзола-
рининг яратувчанликдан иборат муҳитини 
сийқалаштиришга қаратилган ҳаракатини 
улардаги ақл ва дунёқараш уйғунлигини 
англашдаги камчилиги сифатида баҳолаш 
мумкин. Шайх Муҳаммад Содиқ Муҳаммад 
Юсуф шу билан боғлиқ масалада қуйида-
гиларни қайд этади: “Ақл Ҳақ субҳанаҳу ва 
таоло бандага берган неъматлар ичида энг 
улуғларидан биридир. Инсон зоти ақли би-
лан бошқа жонзотлардан устун туради. Ин-
сон ўзига берилган ақл воситасида инсон 
етиши мумкин бўлган энг юқори мартаба-
ларга эришади. Аммо ақл ўз-ўзидан ишлаб 
кетавермайди. Ақлни ҳаракатга солувчи 
куч тафаккурдир. Дунёда қанчадан-қан-
ча ақллилар бор. Аммо уларнинг ақлла-
ри тўғри йўлга бошламаяпти, ёмонлик-
лардан қайтармаяпти”. 

Демак, биз бугун одамларимизда яра-
тувчанлик муҳитини шакллантиришни 
мақсад қилиб қўйган эканмиз, албатта, 
улар дунёқарашини майда маиший кай-
фиятдан, биқиқлик, сохта ватанпарварлик, 
билимдаги саёзлик, ҳаракатдаги турғунлик, 
ўзаро муносабатлардаги реал вазиятни 
хаспўшлашга қаратилган айёрлик каби 
салбий ҳолатлардан тозалашимиз керак. 
Бу, шубҳасиз, тафаккур тарзимиздаги эври-
лишлар оқибатида юз берадиган ва мамла-
катни яратувчилар Ўзбекистонига айланти-
рувчи кучдир. 

Барчага маълум: моддий истеъмолчи-
лик билан бирга маънавий истеъмолчи-
лик масаласи ҳам кун тартибида турган 
энг муҳим масалалардан биридир. Аввал 
бошидан айтиб қўяқолайлик: Албатта, 
моддий истеъмолчиликнинг ўз чек-че-
гараси бўлиши керак. Аммо маънавий 
истеъмолчилик масаласида бундай че-
гара бўлмайди. Биз барчамиз ўзимизнинг 
тафаккур тарзимиз, билим доирамизни, 
ахлоқий сифатларимизни мунтазам ра-
вишда кенгайтиришдан манфаатдор бўли-
шимиз лозим, деб ўйлаймиз. 

Биз нафақат моддиётни истеъмол қи-
лувчилар, айни пайтда минг йиллар мо-
байнида буюк кашфиётлар қилган улуғ му-
тафаккирларимиз илмий-маданий мероси-
нинг ҳам истеъмолчиларимиз. Биз уларни 
қанча кўп истеъмол қилсак, шунча яхши. 
Бироқ масаланинг бошқа жиҳати ҳам бор. 
Гап шундаки, маънавий соҳада ҳам фақат 
истеъмолчилик кайфиятида бўлиш бизни 
ҳаракатсизликка, ижод қилиш, яратиш жа-
раёнидан бегоналаштиришга олиб келиши 
мумкин. 

Учинчи Ренессансни барпо этиш, дунё-
нинг ривожланган давлатлари қаторига ки-
риш, маърифатли давлат қуришдан иборат 
юксак вазифалар мавжуд маънавий-мада-
ний, илмий меросни истеъмол қилишнинг 
ўзи билангина амалга ошмайди. Мутафак-
кирларимиз ишларини давом эттириш, за-
монавий талабларга жавоб берадиган янги 
техника ва технологияларни яратиш, шу-
нинг оқибатида ҳар биримизнинг замона-
вий фикрлаш тарзимизни такомиллашти-
риб бориш, ҳеч шубҳасиз, Ўзбекистонни 
истеъмолчилар мамлакатидан яратувчи-
лар маконига айлантиради. Бу — бизнинг 
келажагимиз, ёрқин йўлимиз. 

Абдухалил МАВРУЛОВ, 
тарих фанлари доктори, 
профессор

ДОЛЗАРБ МАВЗУ

БИЗ БУГУН ОДАМЛАРИМИЗДА ЯРАТУВЧАНЛИК 
МУҲИТИНИ ШАКЛЛАНТИРИШНИ МАҚСАД 
ҚИЛИБ ҚЎЙГАН ЭКАНМИЗ, АЛБАТТА, УЛАР 
ДУНЁҚАРАШИНИ МАЙДА МАИШИЙ КАЙФИЯТДАН, 
БИҚИҚЛИК, СОХТА ВАТАНПАРВАРЛИК, БИЛИМДАГИ 
САЁЗЛИК, ҲАРАКАТДАГИ ТУРҒУНЛИК, ЎЗАРО 
МУНОСАБАТЛАРДАГИ РЕАЛ ВАЗИЯТНИ ХАСПЎШЛАШГА 
ҚАРАТИЛГАН АЙЁРЛИК КАБИ САЛБИЙ ҲОЛАТЛАРДАН 
ТОЗАЛАШИМИЗ КЕРАК. БУ, ШУБҲАСИЗ, ТАФАККУР 
ТАРЗИМИЗДАГИ ЭВРИЛИШЛАР ОҚИБАТИДА ЮЗ 
БЕРАДИГАН ВА МАМЛАКАТНИ ЯРАТУВЧИЛАР 
ЎЗБЕКИСТОНИГА АЙЛАНТИРУВЧИ КУЧДИР. 

ИСТЕЪМОЛЧИЛИК КАЙФИЯТИДАН
ЯРАТУВЧАНЛИК МУҲИТИ САРИ

Жаҳон ҳамжамияти буни англагани 
ҳолда, бу борадаги ҳамкорликни янада 
кучайтирмоқда. Ўзбекистон ҳам глобал 
муаммодан четда эмас. Аксинча, иқлим 
ўзгаришлари оқибатларига қарши фаол 
курашиб, жаҳон майдонида аниқ ва сама-
рали ташаббусларни илгари сурмоқда.

Яқинда Дубай шаҳрида ўтган йирик 
анжуман — БМТнинг иқлим ўзгариши 
бўйича конференциясида бунга яна бир 
карра гувоҳ бўлдик. Давлатимиз раҳ-
барининг анжумандаги нутқи кўпчилик-
да катта қизиқиш уйғотди. Чунки унда 
 муаммо очиқ-ойдин, асосли ёритилиб, 
масалага қатъий эътибор қаратилди. 
Таъкидланганидек, бугунги кунда Орол 
фожиаси туфайли иқлим ўзгаришлари-
нинг салбий оқибатлари, айниқса, Марка-
зий Осиёда кескин сезилмоқда. Минтақа-
мизда ҳаво ҳарорати ошиши жаҳондаги 
ўртача кўрсаткичдан икки баробар кўп. 
Фавқулодда иссиқ кунлар сони икки мар-
та ортиб, музликлар майдонининг учдан 
бир қисми йўқолган. Афсуски, муаммо 
чиндан жиддий ва 130 дан ортиқ мамла-
кат вакиллари иштирокидаги анъанавий 
конференция муҳокамалар билан бирга, 
иқлим ўзгаришларига қарши курашиш 
ва оқибатларини юмшатишга қаратил-
ган янги таклиф ва ташаббуслар ўртага 
ташлангани билан ҳам аҳамиятлидир.

Энг кўп қишлоқ хўжалиги 
зарар кўрмоқда

Дунёда инсоннинг табиат билан уйғун 
яшаши баробарида унга турли даражада 
таъсир кўрсатиши азалдан бўлиб келган. 
Ўтмишда ҳам турли табиат ҳодисалари, 
ҳатто иқлим ўзгаришлари кузатилган. 
Аммо XX аср ўрталаридан бошлаб инсо-
ниятнинг Ер иқлим тизимига аралашуви 
мисли кўрилмаган даражада ортди, та-
раққиёт салбий таъсирлар даражасини 

Туман саноат салмоғи ошишида 
“Global Textile Infinity” корхонасининг ҳис-
саси катта. Куни кеча корхонанинг яна 
бир тармоғи — замонавий тикувчилик 
ўқув маркази иш бошлади.

Президентимизнинг мазкур корхо-
нага жорий йил февралдаги ташрифи 
давомида берилган топшириқлар ижро-
си ўлароқ иш бошлаган марказ “Global 

ошириб юборди. Натижада экологик му-
аммолар кўлами кенгайиб, бугун биз дуч 
келаётган хатарли иқлим ўзгаришларига-
ча етиб келди. Вазият шу тарзда давом 
этса, оқибатлар янада жиддийлашиши 
мумкинлиги ҳақида прогнозлар бор ва 
бунга ҳозирданоқ гувоҳ бўляпмиз.

Биз кўп тилга олаётган иқлим ўзгари-
ши, бу — ўртача иқлим параметрлари, 
яъни ҳаво ҳарорати ва ёғингарчиликнинг 
одатдагидан ўзгариши жараёнидир. Шу-
нинг таъсирида қурғоқчилик, бўронлар, 
сув тошқини каби кучли аномалиялар 
юзага келмоқда. Масалан, яқин тарихга 
назар ташласак, 1815 йилда Индонезия-
даги Тамбора вулқонининг ҳалокатли 
отилиши кейинги уч йил давомида дунё 
бўйлаб ҳаво ҳарорати пасайишига олиб 
келган. 1991 йилда эса Филиппиндаги 
Пинатубо вулқони катта миқдордаги кул 
эмиссияси билан отилди ва иқлим фани 
нуқтаи назаридан асрнинг энг муҳим 
портлаши сифатида тарихга кирди. Аҳа-
миятлиси, ана шу портлашдан ке йин икки 
йил ичида сайёрамиздаги ҳаво ҳарорати 
пасайиб, 1992 йилда глобал ўртача ҳа-
роратнинг оғиши минус 0,4-0,6 даражани 
ташкил этган. Бу биргина ўзгаришнинг 
иқлимга қанчалик катта таъсир кўрсати-
шига бир мисол.

Ер юзида содир бўлаётган глобал 
исиш жараёни ҳам шунчаки афсона 
эмас. Иқлим ўзгариши бўйича ҳукумат-
лараро комиссиянинг баҳолаш ҳисобо-
тига кўра, сўнгги 100 йилда Ердаги ўр-
тача ҳарорат 0,8 даража ошган. Ҳарорат 
ошиши, асосан, антропоген омиллар, 
хусусан, атмосфера таркибида иссиқ-
лик эффектини яратувчи заҳарли газ-
лар ортиши билан боғлиқ. Бу эса яшаш 
шароитимиз яхшилангани сари саноат 
ривожланиб, транспорт воситалари сони 
ортаётгани, нафақат ер юзаси, балки 

денгиз ва дарёлар ҳам чиқиндилар би-
лан тўлаётгани каби омиллар натижаси 
эканини кўпчилик яхши тушунади.

Кўмир, нефть, газ каби қазилма 
ёқилғилар глобал иқлим ўзгаришлари 
ортишига асосий ҳисса қўшмоқда. Бу 
иссиқхона газлари чиқиндиларининг 
75 фоиздан ортиғи, карбонат ангидрид 
чиқиндиларининг эса қарийб 90 фоизи-
ни ташкил этади. Ушбу чиқиндиларнинг 
асосий манбаи энергия истеъмоли учун 
табиий ёқилғи ёниши бўлса-да, бунда 
қишлоқ хўжалиги, дарахтларни кесиш, 
саноат жараёнлари ҳам фаол роль ўй-
найди. Айнан мана шу иссиқхона газлари 
глобал исиш ва унинг натижасида юзага 
келаётган об-ҳаво ўзгаришларининг асо-
сий сабабчисидир.

Олимлар буни илмий таҳлилларда 
яққолроқ кузатяпти. Охирги бир асрдаги 
космик кузатувларга кўра, бўронлар ин-
тенсивлиги ва частотаси ошган, иссиқ 
шамоллар, ёғингарчиликлар кучайган. 
Сув тошқини ҳодисалари ҳам кўпроқ. 
Илгарилари океанлар юзаси минг метр 
чуқурликкача қизиган бўлса, ҳозир исиш 
икки минг метргача етган. Яъни иқлим 
ўзгаришлари таъсирида табиий офатлар 
кўлами ҳам кенгайиб бормоқда.

Глобал муаммо, айниқса, об-ҳаво ўз-
гаришларида яққолроқ кўринади. Ҳаво 
ҳарорати кескин исиб бориши ҳисобига 
қор ва музликлар йўқолиб бораётгани, 
ёғингарчиликлар сони камайгани шун-
чаки ноқулайлик эмас. Бу чўлланиш, 
қурғоқчилик, ўрмон ёнғинлари, ер дегра-
дацияси, озиқ-овқат хавфсизлиги ва сув 
таъминотига таҳдид каби муаммолар-
нинг бевосита сабабчисидир. Қолавер-
са, Жаҳон соғлиқни сақлаш ташкилоти 
XXI асрда инсон соғлиғи учун энг катта 
таҳдид иқлим ўзгаришлари эканини қайд 
этган.

Ўртача ҳароратни 
1,5 даража тушира 

оламизми?
Афсуски, иқлим ўзгаришларини тўх-

татишнинг имкони йўқ. Бу Ердаги ҳаёт 
билан бирга кечадиган табиий жараён. 
Аммо оқибатларни юмшатиш ва жара-
ёнга тўғри мослашиш орқали унга жавоб 
бериш мумкин. Бунда энг асосий вазифа 
иссиқхона газлари чиқиндилари ва улар-
нинг атмосферага зарарли таъсирини 
камайтиришдан иборат. Бу шамол ва 
қуёш каби кам углеродли энергия ман-
баларини ишлаб чиқиш, кўмирдан фой-
даланишни босқичма-босқич тўхтатиш, 
ўрмонларни қайта тиклаш ва сақлаш 
каби ўта долзарб вазифаларни ўз ичига 
олади. Иқлим ўзгаришларига мослашиш 
нуқтаи назаридан эса табиий офатлар-
ни бошқариш, барқарор маҳсулотлар 
ишлаб чиқариш, чиқиндиларни қайта 
ишлаш, умуман, муаммога янада кўпроқ 
илм-фан ва замонавий технологиялар 
асосида ёндашишни киритиш мумкин.

Иқлим ўзгаришлари қайтариб бўлмай-
диган жараён ва унинг ёмонлашиб бори-
ши кутилмоқда. БМТнинг 2021 йилдаги 
хулосаларига кўра, яқин ўн йиллик ларда 
глобал муаммо янада кучайиб, биринчи 
галда, қишлоқ хўжалиги ва инсон сало-
матлигига жиддий хавф солади. Бундан 
ҳеч бир давлат четда қолмаслиги то-
бора ойдинлашмоқда. Шу боис, барча 
халқлар якдил ҳаракат қилишга интил-
моқда. БМТнинг Иқлим ўзгариши тўғри-
сидаги ҳадли конвенцияси — Париж би-
тимига кўра, давлатлар сайёрамиздаги 
ўртача ҳарорат кўтарилишини 2 даража-
да сақлаб туриш, ҳатто 1,5 даражага ту-
ширишга келишиб олган. Чунки олимлар 
ўртача ҳарорат ўсиши яқин йилларда 3 
даражага етишини прогноз қилмоқда. 
Буни 1,5 даражага тушириш мақсадини 
эса дунё мамлакатлари атмосферага 
чиқаётган заҳарли газлар миқдорини 

2030 йилгача икки баробар, 2050 йилга 
бориб, нолга тенглаштирсагина эришиш 
мумкин.

Ўзбекистон ҳам 2018 йилда Париж 
битимини ратификация қилган. Битимни 
имзолаш орқали мамлакатимиз бошқа 
кўплаб давлатлар каби саноатда атмос-
ферага чиқариладиган зарарли газлар 
миқдорини сезиларли даражада камай-
тириш мажбуриятини олди. Бу борада 
аниқ чора-тадбирлар ҳам амалга оши-
риляпти. Иқлим ўзгаришларига чидам-
лиликни ошириш, табиий офатлар хав-
фини камайтириш, табиий ресурслардан 
оқилона фойдаланиш, атроф-муҳитни 
муҳофаза қилиш, биологик хилма-хил-
ликни сақлаш борасидаги ишлар шулар 
жумласидан. Айниқса, “яшил” иқтисоди-
ётга ўтиш бўйича қатъий вазифалар бел-
гиланган. Бу борада тегишли қарорлар, 
концепция ва стратегиялар қабул қилин-
ган. Хусусан, 2030 йилгача бўлган давр-
да Атроф-муҳитни муҳофаза қилиш, Сув 
хўжалигини ривожлантиришнинг 2020-
2030 йилларга мўлжалланган концепция-
лари, 2019-2030 йилларда “яшил” иқти-
содиётга ўтиш стратегияси, 2019-2028 
йилларда қаттиқ маиший чиқиндилар 
билан боғлиқ ишларни амалга ошириш 
стратегияси бу йўналишдаги энг муҳим 
ҳужжатлардир.

Умуман, долзарб муаммонинг ҳар бир 
жиҳати алоҳида эътиборга олинмоқда. 
Биргина сув билан боғлиқ йўналишда 
қисқа, ўрта ва узоқ муддатли даврда 
сув ҳудудларини муҳофаза қилиш, та-
биий ресурсдан оқилона фойдаланиш, 
муқобил сув манбаларини кўпайтириш, 
сув инфратузилмасида йўқотишларнинг 
олдини олиш, суғоришда замонавий тех-
нологияларни фаол қўллаш каби ишлар 
амалга оширилмоқда. Қишлоқ хўжалиги 
эса охирги йилларда тубдан ривожла-
ниб, замонавий ва рақамлашаётган 
тармоққа айланди. Амалиётга янгича 
усуллар, илғор технологиялар кириб кел-
япти. Чунки озиқ-овқат хавфсизлигини 
таъминлаш ҳозир энг долзарб вазифа. 

Бунга илм-фан асосида ёндашилиб, ил-
мий тадқиқотлар кўлами оширилаётгани 
ўз самарасини бермоқда.

Мамлакатимиз бошқа кўпгина давлат-
лар каби иқлим ўзгаришлари таъсиридан 
четда қолмаган. Охирги юз йилда диё-
римизда ўртача йиллик ҳарорат 0,4-1,3 
даража ошган. Сўнгги ўн йилда эса кичик 
тоғ дарёларимизда сув тошқинлари сони 
ва интенсивлиги ортиб боряпти. Бундай 
кескин иқлим ўзгаришлари сув ресурсла-
ри камайиши, табиий офатлар эса кўпа-
йиши, қишлоқ хўжалиги маҳсулдорлиги 
пасайиши каби жиддий хавфлар яратиб, 
ҳудудларнинг барқарор ривожланишига 
тўсиқ бўлади. Бу ҳолат аҳоли, айниқса, 
ижтимоий ҳимояга муҳтож қатламга сал-
бий таъсир кўрсатади.

Яна бир масала, юртимизда кузатила-
диган чанг бўронлари билан боғлиқ. Бун-
га сабаб бўлувчи ташқи ва ички омиллар 
мавжуд. Масалан, ташқи омил сифатида 
қўшни давлатлар, жумладан, Қозоғистон, 
Туркманистон ва Афғонистон ҳудудлари-
да глобал иқлим ўзгариши таъсирида 
ёғингарчилик кескин камайгани, сув ҳав-
залари қуриши фонида суғориладиган 
ернинг деградацияга учраши чўлланиш 
ва қум бўронлари сонини оширмоқда. 
Ушбу ҳудудларда кўтарилаётган қум-
чанг бўронлари эса юртимизга ҳам кириб 
келмоқда. Ички омиллар эса мамлака-
тимизда кескин ортаётган чўлланиш ва 
яйловлар деградацияси, қурилиш ҳажми 
ортиши натижасида чанг ва қум зарра-
чаларининг ҳавога кўтарилиши, саноат 
корхоналари ва автомашиналар сабаб 
атмосферага жуда кўп миқдорда зарар-
ли тутун тарқалаётгани билан боғлиқ.

Мазкур муаммоларнинг олдини 
олишда юртимизда экологик хавфсиз-
ликни таъминлаш, табиий ресурслардан 
оқилона фойдаланиш, иқтисодиётнинг 
турли тармоқларига янги, экологик тоза 
технологияларни жорий этишга қаратил-
ган узоқ муддатли стратегиялар қабул 
қилиниб, ҳаётга татбиқ этилмоқда.

Бироқ глобал иқлим ўзгаришларининг 
асосий сабабчилари, шу билан бирга, 
унга қарши кураш иштирокчиларидан 
бири бевосита инсон омили эканини 
унутмаслик керак. Шу боис, индиви-
дуал ҳаракатларга алоҳида эътибор қа-
ратилиши тўғри бўлади. Хусусан, аҳоли 
хонадонларида муқобил энергия ман-
баларидан бири — қуёш панелларидан 
фойдаланишни оммалаштириш, ишла-
тилмайдиган электр жиҳозларини тар-
моқдан узиб қўйиш, ёритгич ва бошқа 
турдаги электрон қурилмаларни харид 
қилишда имкон қадар энергиятежамкор-
ларини танлаш мақсадга мувофиқ. Эриш 
туюлиши мумкин, аммо глобал исиш-
га қарши курашишда энергиятежамкор 
маҳсулотларнинг ўрни ниҳоятда катта.

Бир сўз билан айтганда, иқлим ўзга-
ришлари ўз номи билан глобал муаммо. 
Унинг оқибатларини юмшатиш борасида 
ҳар бир давлат ўз ижтимоий-иқтисодий 
имкониятидан келиб чиқиб, зарур чора-
ларни кўриши айни муддао. Бунда ҳар 
бир инсоннинг иштироки ҳам асосий 
омилга айланиши керак.

Textile” гуруҳига кирувчи корхоналар учун 
малакали кадрлар тайёрлаш имконияти-
ни беради.

Корхона маблағлари ҳисобига бар-
по этилган марказда ўқув жараёнлари 
давомида касб ўрганувчиларга маош 
ҳам тўлаб борилади. Бу ерда йилига 
2,5 миллион дона замонавий трикотаж 
маҳсулот ишлаб чиқариш ҳамда улар-
ни сотиш орқали ўзини ўзи молиявий 
қоплаш имконияти мавжуд. Корхонада 
тайёр маҳсулотлар турини кўпайтириш, 

машҳур брендлар билан ҳамкорликка 
алоҳида эътибор бериляпти. Франция-
нинг “Kiabi”, Германиянинг “Engelbert 
Strauss”, “Triumph”, АҚШнинг “The North 
Face” каби машҳур компаниялари билан 
ҳамкорлик ўрнатиб, мазкур брендлар 
остидаги либосларни маҳаллий шароит-
да ишлаб чиқариш борасида амалий 
ишлар олиб борилмоқда.

— Энди хомашё эмас, тайёр маҳсу-
лот ишлаб чиқаришга эътибор ошди, – 
дейди “Global Textile Infinity” корхонаси 
директори ёрдамчиси Илёс Шарофид-
динов. — Янги лойиҳа ва инвестициялар 
ҳисобига кўплаб иш ўринлари яратилди. 
Корхонамиз пахта экишдан тайёр маҳ-
сулотгача бўлган мукаммал занжирни 
яратди. Шунингдек, муқобил энергия 
манбалари, сув тежовчи технологиялар-
дан фойдаланиш устувор вазифага ай-
ланган. Тикувчилик марказимизда 200 
хотин-қиз иш билан таъминланди. Истиқ-
болли  режалар дастурида иш ҳажмини 
кенгайтириб, яна қўшимча иш ўринлари 
яратиш кўзда тутилган.

Музаффар Раззоқов асос солган 
“Global Textile” компаниялар гуруҳида бу-
гун 6,5 мингдан зиёд ишчи-ходим меҳнат 
қилмоқда. Қўштепа туманида икки йил 
аввал тамал тоши қўйилган “Global 
Textile Infinity” корхонасида 2000 дан ор-
тиқ киши ишлаяпти.

 Риштон туманида россиялик тадбир-
кор Магомед Костоев раҳбарлигидаги 
“Kosto Line Holding” хорижий корхона-
си томонидан барпо этилган, лойиҳа 

 қиймати 32 миллион доллар бўлган янги 
корхона йилига 20,6 минг тонна калава 
ип, мато, момиқ сочиқ, ётоқхона чой-
шаблари ишлаб чиқариш қувватига эга. 
Германия, Италия, Туркия ҳамда Фран-
циядан келтирилган юқори технологик 
ускуналарни 600 дан ортиқ маҳаллий 
ёш маҳорат билан бошқармоқда. Янги 
тармоқ фаолияти туфайли ишлаб чиқа-
ришдаги йиллик экспорт улуши 30 мил-
лион долларга ошди. 

— “Аёллар дафтари”да тураман. Уйи-
мизга яқин ҳудудда фойдаланишга топ-
ширилган янги корхонада иш борлигини 
айтишганди, иккиланмай рози бўлдим, —  
дейди корхона ишчиси Инобатхон 
 Қодирова. — Ўзимга мос иш топганим-
дан хурсандман. Бу ердаги мавжуд ша-
роит ва маошлар менга маъқул бўлди. 
Ишга келиб-кетиш учун транспорт хиз-
матлари бор, бепул тушлик билан таъ-
минланяпмиз.

Корхона ҳудудида умумий қуввати 212 
кВт/с бўлган қуёш панеллари ўрнатил-
ган. Бундан ташқари, ишлатилган сувни 
кўп босқичда юқори самарали тозалаш 
тизими ҳам сув сарфини 70 фоизгача те-
жаш имкониятини бермоқда.

— Корхона қурилишининг иккинчи 
босқичини бошлаш мақсадида 10 мил-
лион доллар инвестиция жалб этилмоқда, 
— дейди ташкилот раҳбари Олимжон 
Ҳамдамов. — Натижада саноат хомашё-
ларини маҳаллий шароитда тўлиқ қайта 
ишлаш ва тайёр маҳсулот сифатида ис-
теъмолга йўналтириш имкониятларимиз 

янада кўпаяди. Янги лойиҳа доирасида 
яна 500 та иш ўрни яратилади.

Бағдод туманидаги “Ferghana 
Spinning” пахта-тўқимачилик кластери 
томонидан барпо этилган замонавий 
корхона ҳам вилоят ишлаб чиқариш са-
лоҳиятини янада оширди. Бу ерда йил-
лик ишлаб чиқариш қуввати 4,8 минг 
тонна бўлган тўқимачилик корхонаси 
очилиб, 150 дан ортиқ иш ўрни яратилди.

Вилоят саноати салоҳиятини ошириш, 
берилган имтиёз ва имкониятлардан са-
марали фойдаланиш, ташаббусларни қўл-
лаб-қувватлашда “Қўқон” эркин иқтисодий 
саноат зонасининг ўрни катта. Бу ерда 
ўтган ўн бир ойда 89 корхона томонидан 
умумий қиймати 2 триллион 636 миллиард 
сўмлик саноат маҳсулотлари ишлаб чиқа-
рилиб, 103,3 миллион АҚШ долларига тенг 
маҳсулот экспорт қилинди.

“Qo‘qon Global Teks” МЧЖ томонидан 
барпо этилган, лойиҳа қиймати 535 мил-
лиард сўм бўлган йирик корхонада пахта 
толасини қайта ишлаш ҳисобига 10 минг 
тонна сифатли ип-калава тайёрлаш қув-
вати яратилди. Маҳсулотнинг 60 фоизи 
ички бозорга, қолгани хорижий давлат-
ларга экспорт қилинади. 

“Vicor Metan” МЧЖ томонидан ишга 
туширилган корхонада автомобиллар 
учун метан газ баллонлари тайёрлан-
япти. Унинг йиллик қуввати 200 минг 
дона.

— Шу кунга қадар бу маҳсулотларнинг 
асосий қисми Хитойдан импорт қилин-
ган, — дейди корхона таъсисчиси Муҳ-
синбек Абдураҳмонов. — Янги тармоқ бу 
йўналишдаги импорт миқдорини кескин 
камайтириш билан бирга, қўшни мамла-
катларга маҳсулот сотиш имкониятини 
ҳам беради.

Саноат зонасида умумий қиймати 
388,1 миллион доллар бўлган 40 та 
йирик лойиҳада тасдиқланган тармоқ 
жадвалларига, асосан, қурилиш-мон-
таж ишлари бажариляпти. Улар ишга 
туширилиши ҳисобига 7148 янги иш 
ўрни очилади. Жорий йилнинг ўзида 
95,4 миллион доллар ёки 1 триллион 
59 миллиард сўм қийматидаги 17 та 
йирик саноат лойиҳаси фойдаланиш-
га топширилиб, 1471 янги иш ўрни 
яратилди.

Расулжон КАМОЛОВ,   
“Янги Ўзбекистон” мухбири  

ХОРИЖДА ЭМАС, ФАРҒОНАДА 
ИШЛАБ ЧИҚАРИЛГАНИ АФЗАЛ

Сайёрамиз иқлим ўзгаришлари таъсирида яшашга мослашиб 
бормоқда. Аммо мослашиш шу тарзда яшаш мумкинлиги, 
жиддий оқибатларга кўникишдан бошқа чора йўқлигини 
англатмайди. Дунё илм-фани тараққий этиб бораётган бир 
даврда зарари тобора ортиб бораётган муаммога қарши 
курашишнинг янги усул ва чораларини топиш, амалиётда 
қўллаш, инсониятнинг табиатга етказаётган салбий таъсирини 
камайтиришда халқлар биргаликда курашиши лозим. 

Ўктамжон ТИЛАВОВ,
фалсафа фанлари доктори, 
доцент

ГЛОБАЛ И£ЛИМ ¤ЗГАРИШЛАРИ
унга ¿арши кураш самара берадими?



Бошланиши 1-бетда

Президентимизнинг 2022 йил 20 
январдаги “Заковат” интеллек-
туал ўйинини аҳоли ўртасида 
 оммавий-маърифий ҳаракатга 
айлантириш ва бошқа интел-
лектуал ўйинларни ривожлан-
тиришга оид чора-тадбирлар 
тўғрисида”ги қарорига кўра, 
интеллектуал ўйинларни 
ёшлар ва аҳолининг барча 
қатламлари ўртасида тарғиб 
қилиш, миллий интеллек-
туал ўйинларни шаклланти-
риш, уларни оммалаштиришга  
эътибор кучайди. Хусусан, мак-
таб, олий ўқув юртлари ва маҳал-
ла ёшлари ўртасида шундай мил-
лий интеллектуал танловлар янгича 
руҳда ташкил этилди.

Куни кеча “Беш ташаббус олимпиа-
даси” доирасида Миллий масс-ме-
диани қўллаб-қувватлаш ва ривож-
лантириш жамоат фонди, “Заковат” 
интеллектуал клуби” ННТ ҳамда 
Ёшлар ишлари агентлиги ҳамкорлиги-
да “Заковат арена” биносида маҳалла 
ёшлари ўртасида “Заковат” турнири-
нинг республика босқичи бўлиб ўтди. 
Беш босқичда ўтказилган ушбу тур-
нир финалида 42 та маҳалланинг 294 
нафар ёшдан иборат жамоаси ишти-
рок этди.

Турнир тўрт турдан иборат бўлиб, 
ҳар бир тур якунига етгач, 3 дақиқа-
лик танаффус ташкил этилди. Финал 
Абдуғофур Камоловнинг “Заковат” 
 ўйинлари мадҳиясига айланиб улгур-
ган қўшиғи билан бошланди: 

Бу оламнинг жумбоғи кўп,
Бу оламнинг сўроғи кўп.
Бу оламда савол чексиз,
Бу оламда ҳаёт чексиз...

Дарҳақиқат, бу оламда савол чек-
сиз. Турнир давомида ҳаётимиздан 
олинган, биз эътибор бермаган турли 
саволларни эшитиб, бунга амин бўл-
дик.

Том маънода халқ ичига 
кириб борган ўйин

Ёшлар ўртасида шу кунгача жуда 
кўплаб кўрик-танловлар, мусобақа-
лар, фан олимпиадалари ўтказилган 
ва уларда ҳар доим ҳам ташкилий 
ишлар кўнгилдагидек бўлмаган. Қиш 
кунларида ўтказиладиган бундай тан-
ловларда фарзандини қўллаб-қув-
ватлаш учун келган ота-оналар совуқ 
ҳавода қолиб кетиши, натижаларни 
кутиб, овора бўлиш ҳолатлари кўп 
учраган. Шундай ҳолат такрорлани-
шидан ички хавотир билан тадбирга 
борганимизда ота-оналар ва жамоа-
ларни қўллаб-қувватлашга келган 
томошабинлар учун залнинг ярми 
алоҳида ажратилиб, стол-стуллар ўр-
натилгани, ширинликлар, чой, қаҳва 
павильонлари ташкил этилганига гу-
воҳ бўлдик.

— Ҳар бир қадамимиз маҳалладан 
бошланади, — деди турнирнинг очи-
лиш маросимида сўз олган “Заковат” 
интеллектуал клуби” нодавлат ноти-
жорат ташкилоти раҳбари Абдурасул 
Абдуллаев. — Дунёга келганимиздан 
то катта ҳаётга учирма бўлгунимизча 
маҳалланикимиз. Узоқларда яшасак 
ҳам қалбимиз маҳалламизда қола-
ди. “Ватан ичидаги Ватан” деб бежиз 
айтилмайди. Бугун ҳар бир жамоа ўз 
маҳалласи учун курашади. Ҳар бир 
столда ўша маҳалланинг шаъни, об-
рўси турибди. Ушбу лойиҳамиз ҳақи-
да турли фикрлар айтилган. Лойиҳани 
ташкил этаётганда кўп ўйладик, ай-
тилган барча мулоҳазаларни инобат-
га олдик. Қачонлардир ушбу интел-
лектуал ўйинлар бошланганда, ҳали 
ўттиз йиллардан кейин ҳам мана шу 
“Заковат” қўшиғи турнирларни очиб 

беради, мактабларда, олийгоҳларда 
мусобақалар ўтказилади, деб ният 
қилганмиз. Бугун “Заковат” катта 
миқёсли анъанавий турнирга айлан-
ди. Ниятларимиз амалга ошди. Дав-
латимиз томонидан алоҳида эътибор 
қаратилди, катта маблағ ажратилди. 
“Заковат” том маънода халқ ичига ки-
риб борди.

“Заковат”даги зако 
оналар

Томошабинлар бўлмасида ўйинни 
кузатарканмиз, ҳали бир ёшга ҳам тўл-
маган чақалоқни кўтариб ўтирган она-
хонга кўзимиз тушди. У болани меҳр 

билан эркалар, шу орада берилаётган 
саволларга қулоқ тутиб, ёнидагилар 
билан жавобини муҳокама қиларди. 
Ўйинга танаффус эълон қилингач, 
иштирокчи формасидаги ёшгина аёл 
келиб, болани онахоннинг қўлидан 
олди ва шоша-пиша овқатлантирди.  
3 дақиқалик танаффус якунлангач, 
яна болани бериб, катта залга кириб 
кетди. Қандай куч ёш болали онани 
ушбу майдонга етаклаб келгани бизни 
қизиқтирди ва онахоннинг ёнига бо-
риб, бу ҳақда сўрадик.

— Андижон вилоятиданмиз, қизим 
“Заковат” турнирига қатнашяпти, — 
дейди Хосиятхон опа. — Уйимизда 
катта кутубхонамиз бор, меҳмон бў-
либ келганлар кўриб ҳайрон қолади. 
Аввалдан “Заковат”ни оиламиз билан 
томоша қиламиз. “Сизлар ҳам шунақа 
ўйинларда қатнашиб, телевизордан 
чиқсанглар, жуда хурсанд бўламан”, 
дердим болаларимга. Мана, бугун ор-
зуларим ушалди.

Хосиятхон опанинг маълум қили-
шича, оилавий муҳит фарзандлари-
нинг ўз йўлини топишида муҳим ўрин 
тутган. Опанинг ўзи 32 йилдан буён 
таълим тизимида ишлайди. Шунча 
йиллик меҳнати қадр топиб, “Халқ 
таълими фидойиси” кўкрак нишони 
билан тақдирланган. Фарзандла-
рининг ҳаммаси олий маълумотли.  

Оилада китоб ўқишга, илм-маъри-
фатга эътибор кучли. Биз ёш болали 
“Заковат”чи онанинг фикрларига ҳам 
қулоқ тутдик:

— Марҳамат тумани “Бозорбо-
ши” МФЙ жамоаси аъзосиман, — 
дейди Нилуфар Шокирова. — Уч 
фарзандим бор. Ўқитувчи бўлиб 
ишлайман, турмуш ўртоғим ҳам 
ўқитувчи. Қайнота-қайнонам 
кечагина умра сафаридан кел-
ди, уйимизда меҳмонлар кел-
ди-кетдиси тингани йўқ, шундай 

бўлса-да, улар мени қўллаб-қув-
ватлаб, финалга юборди. Болали-

гимдан Жобир Аҳмедов жамоасига 
мухлислик қилардим, бирорта ҳам 
ўйинни ўтказиб юбормас эдим. Доим 
“Заковат”га қатнашиш катта орзум 
бўлган. Мактабда ҳам ўқувчиларим 
билан клуб тузиб, “Заковат” ўйинла-
рини мунтазам ўтказиб келамиз. Бу 
йил 30 ёшга тўламан. Бир қарашда 
мен учун худди ёшларга берилаёт-
ган барча имкониятлар тугагандек. 
Лекин аслида бундай эмас. Тўғри, 
энди ёшлар ўртасида ўтказиладиган 
танловларда иштирок эта олмайман. 
Аммо тўплаган тажрибам ўқувчила-
рим, фарзандларимга асқатишидан 
қувонаман. Қолаверса, “Заковат”да 
ҳам олий лига ўйинларида иштирок 
этишим мумкин.

Нилуфар Шокировадан фарзанд 
тарбиясидан ортиб, шундай тан-
ловларда қатнашиш қийин эмасми, 
деб сўраганимизда, оиласининг қўл-
лаб-қувватлови билан ҳам ишга, 
ҳам фарзандлар тарбиясига, турли 

танловларда иштирок этишга куч ва 
вақт топаётганини билдирди. Бунгача 
у “Ёш китобхон” танловида ҳам бир 
неча бор иштирок этиб, вилоят босқи-
чида фахрли ўринларни қўлга кирит-
ган. Демак, қизиқиш ва иштиёқ бўлса, 
ҳамма нарсанинг имкони топилади.

Умид, ҳаяжон ва қувонч 
ёшлари

Турнир эстрадамизнинг ёрқин юл-
дузлари иштирокида давом этди. Тўрт 
тур якунига етгач, жамоалар интизор-
лик билан натижаларни кута бош-
лади. Иштирокчилар кўзида умид, 
қўрқув, ҳаяжон акс этарди. 

Ниҳоят, жами 31 очко билан Қар-
ши тумани “Гулистон” МФЙ жамоаси 
биринчи ўринни, Косон тумани “Пах-
тазор” МФЙ жамоаси 30 очко билан 
иккинчи, пойтахтимизнинг Олмазор 
тумани “Беруний” МФЙ жамоаси эса 
27 очко билан учинчи ўринни эгалла-
ди.

Ғолиб жамоа 100 миллион сўм, ик-
кинчи ўрин 60 миллион сўм ва учинчи 
ўрин соҳиблари 40 миллион сўм би-
лан тақдирланди.

Рашид ХЎЖАМОВ,
“Янги Ўзбекистон” мухбири

ОЛИЙ ТАФАККУРДА 
САРҲАД ЙЎҚ

ЁШЛАР ЎРТАСИДА МАҲАЛЛАЛАРАРО “ЗАКОВАТ” 
ТУРНИРИНИНГ РЕСПУБЛИКА БОСҚИЧИ ЯКУНИГА ЕТДИ

ЎЗБЕКИСТОНДА ЎҒИЛ ВА ҚИЗ БОЛАЛАР УЧУН АЛОҲИДА 
ДАРСЛАР ТАШКИЛ ҚИЛИНМАСЛИГИ, БАРЧА ТЕНГЛИГИ 
ТАЪМИНЛАНГАН ҲОЛДА ДАРСЛАРДА БИРДЕК ҚАТНАШИШ 
ҲУҚУҚИГА ЭГАЛИГИ БЕЛГИЛАБ ҚЎЙИЛГАН. МАЪМУРИЙ 
ИСЛОҲОТЛАР НАТИЖАСИДА МАКТАБГАЧА ВА МАКТАБ 
ТАЪЛИМИ ТИЗИМИ БИРЛАШТИРИЛДИ. БУГУН  
10 МИНГДАН ОРТИҚ МАКТАБДА 6 МИЛЛИОН 336 МИНГ  
933 НАФАР ЎҚУВЧИ БИЛИМ ОЛЯПТИ. УЛАРДАН  
3 МИЛЛИОН 178 МИНГ 656 НАФАРИ ҚИЗЛАРДИР.

Кўзгу 2023 йил 12 декабрь, 258-сон 5

Ота-боболаримизни ўйлантирган 
масалани ҳис этган ҳолда таълим 
тизимини ривожлантириш, фарзанд-
ларимизнинг замонавий билим ва 
касб-ҳунар эгаллаши, ўқувчи ёшларни 
миллий ва умуминсоний қад риятлар, 
ватанпарварлик руҳида тарбиялаш, 
қалбига шукроналик туйғуларини 
сингдириш масаласи давлат сиёсати-
нинг энг муҳим йўналишларидан бири 
сифатида белгиланди.

Ўзбекистонда ўғил ва қиз болалар 
учун алоҳида дарслар ташкил қилин-
маслиги, барча тенглиги таъминланган 
ҳолда дарсларда бирдек қатнашиш 
ҳуқуқига эгалиги белгилаб қўйилган. 
Маъмурий ислоҳотлар натижасида 
мактабгача ва мактаб таълими тизими 
бирлаштирилди. Бугун 10 мингдан ор-
тиқ мактабда 6 мил лион 336 минг 933 
нафар ўқувчи билим оляпти. Улардан 
3 миллион 178 минг 656 нафари қиз-
лардир.

Мактаб давриданоқ аёл-қизларга 
ҳурмат руҳини сингдириш, оила, иш 
ва ўқишдаги муносабатларда камси-
тишга йўл қўймаслик болалар таълим-
тарбия сида алоҳида аҳамиятга эга. Шу 
боис, 2023/2024 ўқув йили дарсликла-
рига, хусусан, 10-синфнинг она тили 
фани мавзулар таркибига “Гендер 
тенг лиги”, тарбия фанига “Жамиятда 
шахснинг ҳуқуқий мақоми: гендер тенг-
лик, зўравонликнинг олдини олиш”, 
11-синфнинг тарбия фанига “Никоҳ, 
уни тузиш ва тугатиш асослари” каби 
мавзулар киритилди. Бунда “гендер 
тенглик” тушунчаси инсон ҳуқуқлари-
нинг эркак ва аёлларга тенг имко ният 
берувчи, жамиятда улардан бири-
нинг камситилишига йўл қўймасликни 
таъминловчи ҳамда жамиятлардаги 
урф-одат, қадриятларга қараб мазму-
нан фарқ қилувчи ажралмас тамойил 

экани тушунтирилган. Шунингдек, ни-
коҳни расмийлаштириш, эр-хотиннинг 
шахсий, мулкий ҳуқуқ ва мажбуриятла-
ри, алимент мажбурияти, бола ҳуқуқи, 
фарзандларнинг ҳуқуқ ва эркинликла-
ри каби муносабатлар ҳуқуқий қои-
далар билан тартибга солинишида 
гендер тенгликка амал қилиниши юза-
сидан тушунчалар қамраб олинган.

Ўқувчиларни касбга йўналтиришда 
мамлакат бўйича тажриба-синов та-
риқасида 2023 йил 1 февралдан 
 бошлаб, 42 туман (шаҳар)даги 126 
мактабда 64 ишчи касб, 21 тадбиркор-
лик йўналиши ҳамда 10 та ахборот тех-

нологиялари ва “креатив индустрия” 
йўналиши бўйича 9,8 минг нафар 
ўқувчи касбга ўргатилди. Ҳудудларда 
мактаб битирувчилари учун “Таълим 
ва касб — 2023” халқаро кўргазмаси 
ташкил этилиб, унга 50 дан ортиқ хори-
жий олий таълим муассасаси вакилла-
ри, 80 мингга яқин мактаб битирувчиси 
жалб этилди. Бу жараёнда, айниқса, 
қизларнинг касб-ҳунар ўрганиши учун 
шароит яратишга алоҳида эътибор 
 қаратилди. Чунки келгусида жамият да, 
оилада ўз ўрнига эга бўлиши, рўзғор 

аравасини тортишида касб-ҳунарнинг 
ўрни катта.

2023/2024 ўқув йилидан бошлаб, 
касб-ҳунар эгаллаш истагидаги  
10-синф ўқувчиларининг қизиқиши 
ўрганилиб, ҳудудларда талаб юқори 
касб-ҳунарларга ўргатиш курслари жо-
рий этилаётир. Дастлабки босқичда 
ушбу тартиб зарур кадрлар салоҳия-
ти ва моддий-техник базага эга ҳамда 
Мактабгача ва мактаб таълими вазир-
лиги белгилаган умумий ўрта таълим 
муассасаларида жорий этилди. Касбга 
ўқитиш жараёнини бошлашда ҳозирги 
меҳнат бозорида қандай мутахассис-
ларга талаб мавжудлигини ўрганган 
ҳолда йирик корхоналар раҳбарлари 
билан тизим интеграцияси йўлга қў-
йилди. Жумладан, Самарқанд вилояти 
Оқдарё туманидаги 32-мактабда ўқув-
чиларни 7-синфдан бошлаб маҳалла 
ва туманда талаб юқори бўлган ветери-
нар, агроном, мева-сабзавот қуритиш 
бўйича мутахассис, ипакчи, мебелчи, 

автомобиль устаси каби 15 касб-ҳунар 
бўйича ўқитиш ва 2 та чет тилини ўр-
гатиш йўлга қўйилган. Эътиборлиси, 
ушбу лойиҳа доирасида ўқувчилар бу 
ерда ўқиш, касб ўрганиш билан бирга, 
қўшимча даромад топиш имкониятига 
ҳам эга бўлмоқда.

Янги Ўзбекистонда хотин-қизларнинг 
ижтимоий-сиёсий ҳаётдаги ўрни дав-
лат сиёсати даражасига кўтарилганини 
кўриш мумкин. Айниқса, оила бекаси, 
рафиқа, она бўлиш билан бир қаторда, 
жамиятнинг турли жабҳаларида фао-
лият юритиб, ютуқларга эришаётган 
хотин-қизлар сони ортиб бораётгани  

юртимизда хоҳ аёл бўлсин, хоҳ эркак, 
тенг имконият ва тенг ҳуқуқлилик асо-
сида яшаётганидан далолат беради. 
Мамлакатимизнинг гендер тенглик бў-
йича давлат сиёсати доирасида 40 дан 
ортиқ норматив-ҳуқуқий ҳужжат, жум-
ладан, тегишли қонунлар, Президент 
фармон ва қарорлари, 2030 йилга қа-
дар Ўзбекистон Республикасида гендер 
тенгликка эришиш стратегияси, Вазир-
лар Маҳкамаси қарорлари қабул қилин-
ди. Шунингдек, хотин-қизларнинг жами-
ятдаги ролини ошириш, гендер тенглик 

ва оила масалалари бўйича республика 
комиссияси, Олий Мажлис Сенатининг 
Хотин-қизлар ва гендер тенглик маса-
лалари қўмитаси, Оила ва хотин-қизлар 
давлат қўмитаси ташкил этилди. 2030 
йилга қадар Ўзбекистон Республикаси-
да гендер тенгликка эришиш стратегия-
сида хотин-қизларга нисбатан камси-
тишнинг ҳар қандай шаклига барҳам 
бериш, сиёсий, иқтисодий ва ижтимоий 
ҳаётда қарор қабул қилиш билан боғлиқ 
барча жараёнда аёллар тўлиқ ва сама-
рали иштирок этиши учун тенг имкони-
ят яратиш белгиланган.

Ўқувчиларни касб-ҳунарга йўнал-
тириш ва психологик-педагогик рес-
публика ташхис маркази томонидан 
“Оилавий зўравонликка учраган аёл-
ларни идентификация қилиш ва уларга 
психологик хизмат кўрсатишнинг асо-
сий тамойиллари” номли интерфаол 
ўқув-амалий семинар дас тури ишлаб 
чиқилди. Унда “Оилавий зўравонликка 
учраган аёлларни қўллаб-қувватлаш 
тўғрисида меъё рий-ҳуқуқий ҳужжат-
лар”, “Гендер тенг лик бўйича миллий 
ҳуқуқий-меъёрий ҳужжатлар”, “Гендер 
тенглик бўйича халқаро меъёрий ҳуж-
жатлар”, “Оилавий зўравонлик”, “Ген-
дер зўравонликни аниқлаш ва гендер 
зўравонлик жабрланувчисини иденти-
фикация қилиш”, “Оилавий зўравон-
ликка учраган аёлларга психологик 
хизмат кўрсатишнинг асосий тамойил-
лари” мавзулари қамраб олинган. 

Оила ва хотин-қизларни қўллаб-қув-
ватлаш қўмитаси ҳамда “Диа лог” но-
давлат нотижорат ташкилоти билан 
ҳамкорликда “Оиладаги зўравонлик 
кўламини, давлат ва нодавлат ташки-
лотларнинг жабрланувчиларга кўрса-
таётган ёрдамини аниқлаш борасида 
тадқиқот ўтказиш” лойиҳасини амалга 
ошириш бўйича “Йўл харитаси” тас-
диқланган. Шу билан бирга, “Руҳий 
тушкунликдан чиқиш ҳамда муносиб 
ҳаёт формуласи” мавзусидаги ўқув- 
амалий семинарларда 350 нафар пси-
холог тренер сифатида тайёрланди.

ЮНИCEФнинг мамлакатимиздаги 
ваколатхонаси кўмагида психолог-
ларнинг болалар руҳий саломатлиги ва 
фаровонлигини мустаҳкамлаш ҳамда 
доимий малакасини ошириб бориши 
учун trainingspace-tashxis.uz платфор-
маси яратилди. Унинг доирасида қисқа 
муддатли тўртта малака ошириш курси 
ташкил этилди. БМТнинг Аҳолишунос-
лик жамғармаси билан ҳамкорликда 
педагог ва психологларнинг ўқувчилар 
соғлом турмуш тарзи ҳамда репро-
дуктив саломатлиги бўйича билимини 
бойитиш, методик қўллаб-қувватлаш 
ва халқаро тажриба асосида малака-
сини оширишга қаратилган “Соғлом 
турмуш тарзи ва оила” қўлланмаси 
ўзбек, рус ва қорақалпоқ тилларида 
ишлаб чиқилди.

Хотин-қизларнинг ижтимоий-сиёсий 
фаоллигини ошириш буюк аждодлари-
га муносиб авлодни камол топтиришда 
катта аҳамиятга эга. Зеро, қизларига 
илмни, маънавий ахлоқни сингдирган 
миллатнинг ҳаёти тинч ва фаровон 
бўлади.

ГЕНДЕР ТЕНГЛИК

£ИЗЛАРГА  
КАСБ-¥УНАР ¤РГАТИШ
замонавий урф эмас, балки ³аётий зарурат

Гулҳаё САМАНДАРОВА, 
Мактабгача таълим 
ташкилотлари директор 
ва мутахассисларини 
қайта тайёрлаш ва 
уларнинг малакасини 
ошириш институти бўлим 
бошлиғи

“Меҳнаткашлар товуши” (1918-1921) газетасида чоп этилган 
бир мақолада “Йигитларни етишдиргувчи, жамияти башарияни 
тарбия этгувчи хотун-қизларимизни таълим ва тарбиядан 
маҳрум этсак, аларда бўлғон истеъдод ва ўнғунликлардан 
фойдаланмасак, бизнинг ҳолимиз не бўлажак? …Биз ўн милюнли 
туркистонликларнинг ярминдан кўбини ташкил этган хотун-
қизларимизни таълим ва тарбиядан, улум ва маорифдан 
маҳрум этиб, аларға онг ва фикр бермасак — ўқутмасак бизнинг 
ҳолимиз не бўлур?” деган сўзлар келтирилади. Маърифатпарвар 
аждодларимизни хавотирга солган илмсизлик жаҳолати узоқ 
йиллар давомида қарийб қадриятга айланиб қолаёзди.

Ёзувчининг муаллифлик умри, бошқа 
ижодкор тенгдошлари қатори собиқ тузум 
тамойиллари барча-барчанинг қон-қони-
га сингиб кетган йилларга тўғри келди. У 
адабиётга ҳукмрон фирқа мафкураси та-
мойиллари наинки сиёсатда, адабиётда 
ҳам ягона олий қадрият сифатида кўклар-
га кўтарилган пайтда “қирғиз адабиёти-
нинг узоқ кутилган меҳмони” сифатида ки-
риб келди. Дастлабки ҳикоялари, миллий 
мавзуда ёзилган қиссалари — “Юзма-юз”, 
“Жамила” унга мислсиз шуҳрат келтирди. 
Ўтган асрнинг саксонинчи йиллари ўрта-
ларига келиб дунёнинг турли минтақала-
рида, жумладан, ўз юртида ҳам юз бера 
бошлаган ижтимоий-маънавий зиддият-
ларга, кейинроқ ҳукмрон тузум таназзули-
га, кутилган ва кутилмаган талотўпларга, 
манфаатларнинг шафқатсиз тўқнашувла-
рига гувоҳ бўлди. Кўз ўнгида шўролар сал-
танати қулади. Айни шу йиллари маҳал-
лий ва марказий матбуотда унинг бошқа 
адиблар ёзишга, муҳокама майдонига 
олиб чиқишга журъат этмаган мазмундаги 
ўткир публицистик мақолалари эълон қи-
линди. Уларда кучли мантиқий мушоҳада 
ва таҳлил, оддий тоғ ва дашт одамлари-
нинг ўй-хаёлларига бевосита боғлиқ ҳаёт 
нафаси бошқа расмий “нафас”лар билан 
қоришмаган ҳолда уфуриб турарди. 

Муаллиф бошидан 
кечирган, шахсан гувоҳ 
бўлган, ижодкорлик 
виждонини  безовта 
қилган мавзуларни қа-
ламга олди. Ёзувчилик 
бурчи жим туришга, 
бефарқ бўлишга йўл 
бермади ва бу ҳо-
латни у ўқувчига ҳам 
юқтиришга ҳаракат 
қилди. Айтматовни 
ўқиган ўқувчининг 
бефарқ кўзлари 
очилгандай, виждо-
ни уйғонгандай, 
фикрларида ти-
ниқлик, кўнглида 
бедорлик юз бер-
гандай бўлди.

Ўтган аср-
нинг тўқсонинчи 
йиллари боши-
да адиб мухбир-
ларнинг иттифоқдош республикалар, 
жумладан, Қирғизистонда кечаётган та-
лотўпли жараёнларга муносабати хусуси-
даги саволига қуйидагича жавоб бергани 
кўпларнинг ёдида: “Қайси давлат тузил-
масини хоҳламайлик, қайси йўналишда 
ҳаракат қилмайлик, энг аввало, юрти-
мизнинг асосий бойлиги бўлган халқи-
мизга нисбатан инсонпарвар сиёсатни 
танлашимиз керак. Давлат шу халқ учун 
яратилган. Тўғри, биз бошқалардан ўрган-
май туриб ривожлана олмаймиз, кўзлаган 
мақсадимизга эришишимиз қийин кечади, 
лекин ўргансак ҳам уларнинг тажрибаси 
биз учун сўзсиз қабул қилишимиз шарт 
бўлган тайёр андоза эмас. Менинг талас-
лик хамюртларим ловия экиб, ёз бўйи тер 
тўкиб, кузда ҳосилини йиғиб олса-ю, уни 
ҳеч ким сотиб олмаса, харидордан дарак 
бўлмаса, бу нима дегани? Бозор иқтисо-
диётига шундай борамизми? Бозор на-
фақат пухта ҳисоб-китоб, балки глобал 
дунёвий талабни ўзлаштиришни тақозо 
қиладиган алоҳида тизим ҳамдир. Биз эса 
кўпинча таваккал қиламиз. Жаҳон таж-
рибаси — бизнинг йўлимизни очадиган 
тажриба. Ҳа, йўл бор, кўп, улардан қайси 
бири маъқул бўлса, шуни танлашимиз ке-
рак. Бу ўзимизга боғлиқ”.

Орадан йиллар ўтгач, Айтматов бу 
фикрини янада ойдинлаштирди:  “Ҳозир-
ги ривожланиш “тошқин”и, технопрогресс 

тўғрисида танқидий фикрлар ошкора айти-
лаётган, бунга қўшимча, Чингиз Айтматов-
нинг диний мавзудаги “Қиёмат” романи ху-
сусида баҳс-мунозара айни авжига чиққан 
эди. Давра суҳбатига диншунос олимлар, 
диний арбоблар қаторида Чингиз Айтма-
тов ҳам таклиф этилади. Суҳбатни бош-
лаган Н.Анастасьев ушбу мулоқотда ма-
териалист, коммунист Чингиз Айтматов 
ва католик Грэм Грин иштирок этаётгани, 
уларнинг ўзаро суҳбати қовушганини ай-
тиб, “Гапнинг қовушгани ҳали ҳеч нарса 
эмас, балки улар шунчаки бир-бирлари-
ни ҳурмат қилишаётгандир. Назаримда, 
“Монсеньора Кихота” муаллифи билан 
“Қиёмат”нинг муаллифи ўз қарашларида 
собит қолганлари ҳолда бир-бирларини 
тушунганлари ғоят муҳим. Агар биз фақат 
бугун ҳақида эмас, бу ёруғ оламда яшаб 
қолмоқликнинг келажаги тўғрисида гапи-
радиган бўлсак, бу тушуниш сиёсатдонлар 
ва генералларнинг бир-бирларини тушу-
нишларидан кўра аҳамиятлидир”, дейди.

Давра суҳбатида сиёсий қутблар ҳамда 
динлар ўртасидаги муносабатларга оид 
ўта чигал масалалар ўртага қўйилади. 
Ушбу суҳбат собиқ тузум яшаб қолиш учун 
жон-жаҳди билан курашаётган бир пайтда 
бўлиб ўтганини эътиборда тутмоқ зарур. Бу 
ҳолат Чингиз Айтматовнинг суҳбат давоми-
да айтган фикрларида ҳам кўзга ташла-
нади: “Назаримда, бизни бу ерга тўплаган 
қандайдир тарихий куч борлиги тўғрисида 
гапириш ўринлига ўхшайди. Нимадир тур-
ли диний эътиқодга амал қилувчи одамлар-
ни худди бизнинг бугунги учрашувимиздек, 
бирлашишга чорламоқда. Бора-бора бун-
дай учрашувлар одатий ҳолга айланиб қо-
лади, аммо ўшанда ҳам биз — совет жамо-
атчилиги вакиллари учун улар фавқулодда 
муҳим аҳамият касб этаверади. Бунинг бо-
иси шуки, бундан бир йил аввал бундай уч-
рашувни — турли дин вакилларининг бир 
жойга тўпланиб, бир-бирларини тушунишга 
ҳаракат қилишлари мумкинлигини ҳатто 
хаёлимизга ҳам келтирган эмасмиз. Бунинг 
боиси, биз марксистик дунёқараш дунёни 
руҳан идрок этишнинг энг юксак чўққиси, 
барча-барча шу чўққига интилиши керак, 
деб ўйлаганмиз. Бунга шу қадар ишонган-
миз ва бу ишончга шу даражада берил-
ганмизки, марксистик категорияларга мос 
келмайдиган ҳамма нарсаларни зарарли 
ва умрини яшаб бўлган нарсалар деб ин-
кор этганмиз. Айни мана шу ҳолат турли 
динлар ўртасида узоқ вақт давом этган 
шафқатсиз қарама-қаршиликка сабаб бўл-
ди... Мендан Худо ҳақида сўрашди. Жавоб 
тариқасида айтишим керакки, барча ди-
ний таълимотлар, насронийлик бўладими, 
ислом ёки буддавийликни оламизми, бар-
часи инсонни меҳр-мурувватга, саховатга 
даъват этади. Олий ахлоқий меъёр шун-
дан иборат. Таассуфки, тарихда одамлар-
ни ўзимизникилар ва ўзгаларга ажратиб 
юборадиган воқеалар кўп бўлди. Бунинг 
натижасида олий ахлоқий меъёрларни ўзи-
мизникиларга қўллаш мумкин-у, ўзгаларга  
татбиқ этиш мумкин эмас, деган мажбурий 
тушунча юзага келди. Қандай мақсадлар-
да бўлмасин, сиёсийми, синфийми, бунга 
тоқат қилиб бўлмайди. Бундай қараш халқ 
бошига оғир кулфатлар олиб келишини 
уруш кўрсатиб берди. Эҳтимол мен сод-
даларча умидворлик қилаётгандирман, 
ҳаётнинг ўзи ҳақ ёки ноҳақлигимни кўрса-
тар. Аммо ишончим комилки, бизнинг жа-
миятимизда, мамлакатимиз тарихида ноёб 
бурилиш содир бўлади. Негаки, қайта қу-
риш ва ошкоралик халқнинг  тафаккурини 

 ўзгартириб юборди. Биз янги куч, янги 
илҳом қидирмоқдамиз. Бизда иқтисод би-
лан боғлиқ муам молар бор, шунга қарамай, 
бу ҳолатдан чиқишнинг йўлини топамиз”. 

2004 йили Иссиқкўлда ЮНЕСКО шафе-
лигида ўтказилган Евроосиё саммитида, 
адиб вафотидан сўнг 2013 йили Бишкек ва 
Чўлпонотада бўлиб ўтган “Чингиз Айтма-
товнинг Иссиқкўл форуми: миллий мада-
ниятлар диалоги ва цивилизацияларнинг 
ўзаро яқинлашуви” шиори остидаги му-
лоқотда айни шу ғоя яна бир бор ўз тас-
диғини топди. Инсоният урушсиз яшашга 
ўрганиши керак. Яшаб қолишнинг бундан 
бошқа йўли йўқ. Бу тасдиқ инсоният ҳаё-
тини жиддий хавф остида қолдираётган 
муаммолар ечимини топиш йўлидаги ама-
лий ҳаракатларни бирлаштиришда янги-
ча, умумбашарий тафаккур зарурлигини 
 англатгани билан ҳам аҳамиятли бўлди. 

Ёзувчи халқимиз тарихи ва маданияти-
ни, бой маънавий меросимизни яхши би-
ларди, буюк алломаларимиз билан ўзбек 
халқи каби фахрланарди. Унинг қисса ва 
романларида, публицистик мақолаларида 
Ўзбекистон, ўзбек халқи, қадим тарихимиз, 
аждодларимизнинг буюк маънавий меро-
си, Самарқанд ва Бухоро тарихи билан 
фахрланиш, Орол тақдиридан куйиниш-
лар кўплаб учрайди. Шу жиҳатдан қара-
ганда, Ч.Айтматовнинг Соҳибқирон Амир 
Темур ҳақидаги йирик публицистик мақо-
ласи ғоят аҳамиятлидир. Адиб Ўзбекистон 
ҳақида, халқимизнинг юксак ақл-заковати, 
тарихи, буюк аждодлардан қолган бой ил-
мий, маънавий мерос ҳақида кўплаб мақо-
лалар ёзди, қадим ўзбек маданиятининг 
Ўрта Осиёга кўрсатган таъсирини кўҳна 
Византиянинг қадим Русга кўрсатган таъ-
сири билан қиёслади. Собиқ тузумнинг 
сўнгги қатағони авж олганида халқимизга 
хайрихоҳ ва елкадош бўлди.

Ўзбекистонда Чингиз Айтматовнинг 
асарлари севиб мутолаа қилиниши би-
лан бирга, унинг серқирра ижоди, давлат 
ва жамоат арбоби сифатидаги фаолияти 
тўғрисида жиддий тадқиқотлар қилинади, 
тўпламлар нашр этилади. Ўзбекистон Мил-
лий университетида Чингиз Айтматовнинг 
ҳаёти ва ижодига бағишланган бой экспо-
зиция ишлаб турибди. Адиб таваллуди-
нинг 95 йиллиги арафасида асарларининг  
10 жилдлиги, ўзбекистонлик айтматовшу-
носларнинг илмий мақолаларидан иборат 
“Икки элнинг азиз фарзанди”, “Асрларга та-
тигулик умр” тўпламлари чоп этилди.

Чинакам публицист жамиятда мав-
жуд оғриқли нуқталарга нисбатан бефарқ 
бўлолмайди. Бонг уради, ҳаловатини 
йўқотади. У бу ишни виждон амри билан 
бажаради ва шу ишидан ҳаловат топади. 
Чингиз Айтматов бутун ижодий умри даво-
мида виждон амрига қулоқ тутди, узоқни 
кўра олди ва бизга ғоят муҳим сабоқлар 
қолдириб кетди.

Бугун мамлакатимизда халқ билан, узоқ-
яқин қўшнилар, нияти холис  ҳамкорлар би-
лан манфаатли алоқаларни мустаҳкамлаш 
сиёсати юритилаётган экан, бу ёруғ сиёсат 
йўли одамларнинг турмуш тарзида, кунда-
лик ҳаёти ва самимий шукроналигида ўз 
аксини топаётгани, улуғ бобокалонимиз 
ҳазрат Алишер Навоий орзу қилган, Чингиз 
Айтматов кўп бор урғулаб кетган эзгу ният-
лар рўёбга чиқаётганидан барчамиз мам-
нун бўлмоғимиз ва шу янги йўлга ҳамиша 
содиқ қолмоғимиз зарур.

Аҳмаджон МЕЛИБОЕВ,
Чингиз Айтматов номидаги 
халқаро академия аъзоси

ҳақиқатлар
Б аъзан муҳим бир фикр, инкор ёки тасдиқ билан ҳам дунё эътиборига тушиш 

мумкин. Асарлари дунёнинг олис нуқталаригача етиб борган улуғ ёзувчи Чингиз 
Айтматовга тегишли “Ҳар бир киши ўзи ҳақидаги ҳақиқатни ўзи айтиши керак”, 

деган фикр тўғрисида шундай дейиш мумкин. 

Аср ошган
миллатнинг миллий ўзлигини барбод қи-
лаётгани ўта хавфли жараён. Ҳар қандай 
тараққиётнинг ёруғ томони билан бирга 
қоронғи томони ҳам бўлади. Буни инкор 
этиш қийин. Инсон оламининг жозибадор-
лиги унинг кўп овозлилигида кўринади.  
Дунё хилма-хиллиги билан қизиқ. Шунинг 
учун инсон ҳаётини стандартлаштириш 
охир-оқибат индивидуалликни йўқ қилиши 
мумкин. Бир маданиятнинг гегемонлиги 
ҳеч қачон жаҳон миқёсида маданий уйғун-
ликка олиб келмайди. Мен ёзувчи, шахс 
сифатида бунга тамомила қаршиман. 
Нафақат маънавий ҳаётда, балки давлат 
моделини танлашда ҳам миллий ўзлиги-
мизни асраб қолишимиз зарур”. 

Кузатувчилар қирғиз адибининг ўз юр-
тини кўзда тутиб айтган ушбу журъатли 
фикри фақат бир мамлакатга эмас, ис-
тиқлол йўлига ўтаётган бошқа давлатлар-
га ҳам тааллуқли эканини эътироф этган.

Айтматов бу даражага бирданига 
эришгани йўқ, албатта. Унинг ижоди, 
адабиётшунос олим ва моҳир таржимон 
Асил Рашидов таъкидлаганидек, “ўз-ўзи-
дан, қуппа-қуруқ заминда юзага келмади. 
Аксинча, бир халқ иккинчисидан, ёш ав-
лод кекса авлоддан, бир ёзувчи иккинчи 
ёзувчидан сабоқ ўрганиб келгани сингари 
унинг ноёб истеъдоди ҳам мавжуд ижти-
моий шароитда ва янги тарихий заминда 
юзага келди ва тез суръатлар билан рав-
нақ топа билди”. 

Ҳа, шундай. Айтматов адабиётга қирғиз 
адабиётидаги, тоғ ва дашт ўлкаси деб ном 
олган бу қадим тупроққа ёндош бошқа 
миллий, хусусан, ўзбек, қозоқ, қорақалпоқ 
адабиётидаги илғор тажрибаларни чуқур 
ўзлаштирган, мағиз-моҳиятини чаққан 
ҳолда кириб келди, десак хато бўлмайди. 
Муҳими шундаки, Чингиз оға собиқ тузум-
нинг қон-қонимизга, онг-шууримизга син-
гиб кетган мафкуравий қадриятларидан 
воз кечиш пайти келганини бошқа касб-
дошларидан кўра эртароқ пайқади. Буни 
суҳбат ва мақолаларида, бадиий асарла-

рида ошкора баён эта 
олди. Адабиётшунос 
олим Қ. Бобулов ай-
тганидай, Айтматов 
ўзидан олдинги касб-
дош оғаларнинг юм-
шоқ бешигида улғайган 
бўлса-да, ижодкор си-
фатида бундан буён бу 
бешикда бамайлихотир 
ётавериш мумкин эмас-
лигини пайқаган эди. 

Тадқиқотчи олим  
К.Асаналиев Айтматов 
ижодидаги бир хусусиятни 
бундай изоҳлайди: “Чингиз 
Айтматов ўз сўзига, ижоди-
га ёлғон аралаштирмаган, 
қаҳрамонларига ҳеч қачон 
ёлғон бир сўз ҳам демаган, 
ҳақиқат қанчалик оғир бўл-
масин, уни таг-тугигача айта 
олган ёзувчилар сирасига ки-
ради. Шу жиҳатдан олиб қара-

ганда, у аёвсиз чинчи, ҳақиқатчи, ростгўй 
ёзувчи. Қаҳрамонларига нисбатан аёвсиз-
лиги ёзувчига хос оқ ниятидан, турмушда 
учраб турадиган зиддиятларни сийпала-
май, тараб-бутамай асл ҳолича айтиш мақ-
садидан келиб чиқади”.

Чингиз Айтматов ижодида ижтимоий 
публицистика салмоқли ўринга эга. Унинг 
очерк ва эсселари, мақола ва хатлари, 
суҳбат ва нутқлари “қамровининг кенгли-
ги, маъносининг теранлиги, босиқ ва эҳти-
росли фикрларга бойлиги билан ажралиб 
туради”(С.Умиров).

Чингиз Айтматов ижоди хусусидаги 
тадқиқотларда бир савол кўп бор такрор-
ланади: адиб феномени қандай пайдо 
бўлди ва шаклланди? Агар бу феномен 
совет тузуми чўққига кўтарилган бир пайт-
да юзага келган бўлса, нега энди адибга 
тенгдош, замондош бошқа қалам соҳибла-
ри бундай юксакликка кўтарила олмади? 
Ёки бунга ёш зоотехникнинг ноёб адабий 
истеъдоди сабабми?

Бу саволга ўз вақтида ва ҳозиргача 
турлича жавоблар берилади. Улар ора-
сида адибнинг онгига даҳшатли туш каби 
муҳрланган — отаси Тўрақул Айтматов-
нинг ноҳақ қамалиши ва отувга ҳукм эти-
лиши, оила изтироблари, “халқ душма-
нининг ўғли” дея ўкинтиришларни сабаб 
қилиб кўрсатиш ҳам бор. Аммо зийрак 

кузатувчилар эътибор берганидек, Чин-
гиз оға бу ёвузликдан ўз фойдаси учун 
мутлақо фойдаланган эмас. Асарларида 
ҳам, ижтимоий мавзудаги мақолаларида 
ҳам “Мен ноҳақликларга дучор бўлганман, 
эзилганман, азоб чекканман”, деган иддао 
учрамайди.

Адиб ижодини чуқур таҳлил қилган 
адабиётшунос Георгий Гачев асосий са-
волнинг жавобини қуйидагича изоҳлайди: 
“Чингиз Айтматов жиддий кескинлик авж 
олган тарихий майдонда — ХХ асрнинг 
30-йилларидаги Қирғизистонда вояга 

етди. Бир томондан — кишилар қадимий 
удумлар билан яшаётган, ҳали тарих 
тилга кирмаган, оқинлар достон айтиб, 
афсоналардан сўз очадиган патриархал 
кўчманчи халқ турмуши, иккинчи томон-
дан — шимолдан, Россиядан, Москва-
дан ҳозирги жаҳон цивилизацияси илғор 
тўлқинларининг кириб келиши: социа-
лизм ғоялари, индустриализация, шаҳар 
турмуши, хотин-қизлар тенг ҳуқуқлилиги, 
рус классик адабиёти вакиллари Пушкин, 
Толс той, Достоевскийларнинг ижодий таъ-
сири... Чингизнинг жони ва ақл-идроки ана 
шу узоқ даврни қамраб олиши керак эди. У 
шундай бўлди ҳам: унинг асарлари қирғиз-
ларга ҳам, русларга ҳам, мексикаликларга 
ҳам — савияси турлича бўлган халқларга 
маънавий кўмак бермоқда”.

Г.Гачевнинг фикрига қўшилиш мумкин. 
Бироқ бу сатрлар собиқ тузум пайтида 
ёзилгани боис, унда  бир муҳим ҳақиқат 
етишмаётганини сезиш қийин эмас. Ҳа, 
шимолдан Ўрта Осиёга замонавий ци-
вилизация, катта бадиий адабиёт, илғор 
маданият кириб келди, шу билан бирга, бу 
ўлкаларга қизил мафкура қаноти остида 
ялпи даҳрийлик, миллий ва диний қадри-
ятларни оёқости қилиш, тарихни сохта-
лаштириш, мислсиз қатағон, бир халқнинг 
иккинчи халққа нисбатан  иқтисодий,  маъ-
навий зуғуми ҳам кириб келгани ва янги 
маконда ўзини якка ҳоким сифатида тут-
ганини эътибордан соқит қилиб бўлмайди. 
Отасиз ўсган ёзувчининг ижоди, дунёқара-

ши ана шундай мураккаб, ақл-идрок билан 
ҳам англаб бўлмайдиган замон ва шароит-
да шаклланди, десак тўғри бўлади.

Шу ўринда Айтматовнинг 1964 йил  
12 февралда Тошкентда ўтказилган Осиё 
ва Африка мамлакатлари ёзувчилари би-
лан алоқа ўрнатиш қўмитаси ялпи мажли-
сидан сўнг “Ўзбекистон маданияти” (ҳо-
зирги “Ўзбекистон адабиёти ва санъати”) 
газетаси мухбири билан суҳбатида айтган 
қуйидаги фикрларини ёдга олиш жоиз: 
“Шарқ халқлари адабиётидаги прогрессив 
қанотнинг кучайиб боришига, илғор тен-

денцияларнинг мустаҳкам илдиз отишига 
ёрдамлашишимиз, адабиётнинг ҳаётбахш 
таъсирини кенг авж олдириш жараёнида 
Шарқ халқлари адабиётини, жумладан, 
Ўрта Осиё ва Қозоғистон адабиётини чи-
накам халқчил, прогрессив адабиёт дара-
жасига кўтаришимиз керак”. 

Новатор адиб ўз ижодида  бу вазифани 
қойилмақом қилиб уддалади.  

Чингиз Айтматов публицистикасида 
инсоният тарихидаги қуролли қирғинлар-
нинг халқ бошига солган чексиз жафола-
ри, бутунлай қирилиб кетган кўпдан-кўп 
элатларнинг аянчли тақдири тафсилот-
лари жуда кучли ифодаланган. Муҳими, 
адиб бу мавзуда қалам тебратган бошқа 
ҳамкасблари сингари урушнинг моддий 
йўқотишлари — қанча одам ўлгани, қан-
часи ярадор бўлгани ёки бедарак йўқол-
гани, қанча шаҳар ва қишлоқларнинг кули 
кўкка совурилгани, қанча бино, қишлоқ ва 
шаҳарлар вайрон этилгани, кўприклар, 
темир йўллар, муҳим иншоотлар бузиб 
ташланганини тасвирлашдан кўра, бу қат-
лиомнинг инсон маънавий оламига, инсо-
нийликка таъсири ҳақида мулоҳаза юри-
тишни маъқул кўради. 

Қурол нима учун ишлаб чиқарилади? 
Одам боласини ўлдириш учун! Бу воси-

тадан бошқа ҳеч бир мақсадда фойда-
ланиш мумкин эмас. Қурол бор экан ва у 
кундан-кунга, йилдан-йилга такомилла-
шиб борар экан, фожиа одамлар ҳаёти-
дан узоқлашмайди. АҚШда содир бўлган  
11 сентябрь воқеалари, Россия — Украина 
можароси, бугун Фаластин халқи бошига 
тушган мусибатлар дунё ҳамжамиятини 
бир ҳақиқатдан огоҳ этмоқда: ҳарбий са-
лоҳият осмон қадар буюк ва кучли бўлса 
ҳам бу воситалар инсоннинг энг оддий, бир 
оғиз сўз ёки ўзаро тушуниш билан ҳал қил-
са бўладиган муаммолари ечими олдида 
чорасиз ва ожиздир. Минг километр нари-
даги нишонни бехато мўлжалга оладиган 
ракета билан мақтаниш мумкин, аммо бу 
фахр бир кўнгли хуфтоннинг дилига чироқ 
ёқолмайди. Ойга етиб бориш мумкин, аммо 
инсон кўнглига етиб бориш мушкул иш.  
Ҳарбий куч-қудрат билан исталган жойда 
чанг-тўзон кўтариш, исталган жойга байроқ 
қадаш мумкин, аммо инсон қалбини назо-
ратга олишнинг иложи йўқ. Публицист Айт-
матов ўз асарларида айни шу ҳақиқатни 
такрор-такрор урғулашдан чарчамади.

Шу ўринда 1989 йилнинг июнь ойида 
Берлин шаҳрида диний ва дунёвий олим-
лар иштирокида ўтказилган бир давра 
суҳбатини ёдга олиш жоиз. Ўша пайтда 
Европада марксистик ғоя инқирозга юз 
тута бошлаган, коммунистик мафкура 


